
Монгол Улсын Их  Хурлын 2010 оны намрын ээлжит чуулганы Хууль зүйн байнгын хорооны 12 дугаар сарын 07-ны өдөр (Мягмар гариг)-ийн хуралдаан 10 цаг 30 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Б.Бат-Эрдэнэ ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 20 гишүүнээс 15 гишүүн ирж, 75.0 хувийн ирцтэй байв. Үүнд: 


Чөлөөтэй: Л.Болд, Х.Жекей, З.Энхболд.


Өвчтэй: Ж.Сүхбаатар, С.Эрдэнэ.


Нэг. Наториатын тухай хуулийн төсөл (шинэчилсэн найруулга), Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Арбитрын тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч мэргэжилтэн авах тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Гадаадын хөрөнгө оруулалтын тухай хуульд өөрчлөлт оруулах тухай, Газрын тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд нэмэлт, өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Сэргээгдэх эрчим  хүчний тухай хуульд нэмэлт, өөрчлөлт оруулах тухай, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Чөлөөт бүсийн тухай хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Иргэний хуульд өөрчлөлт оруулах тухай, Хууль сонгон шалгаруулах тухай хуульд өөрчлөлт оруулах тухай, Жижиг, дунд үйлдвэрийн тухай хуульд нэмэлт, өөрчлөлт оруулах тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай, Векселийн тухай хуульд өөрчлөлт оруулах тухай, Нотариатын тухай хуулийг хүчингүй болсонд тооцох тухай хуулийн төслүүд (Засгийн газраас 2010 оны 11 дүгээр сарын 02-ны өдөр өргөн мэдүүлсэн, хэлэлцэх эсэх)


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, дэд сайд В.Удвал, тус яамны Хууль зүйн бодлогын газрын дарга Ц.Цолмон, ахлах мэргэжилтэн Д.Ариунтуяа, Наториатчдын танхимын ерөнхийлөгч Ч.Отгонбаяр, УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нар байлцав.


Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.     


Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.


Б.Бат-Эрдэнэ: -Уг хуулийн төслүүдийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

13 

Татгалзсан

  -

Бүгд


13

Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Х.Тэмүүжин УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 40 минутад хэлэлцэж дуусав.


Хоёр. Нотариатын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Арбитрын тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Барааны тэмдэг, газар зүйн заалтын тухай хуульд өөрчлөлт оруулах тухай, Валютын зохицуулалтын тухай хуулийн зарим заалтыг хүчингүй болсонд тооцох тухай, Векселийн тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Газрын тухай хуульд өөрчлөлт оруулах тухай, Гэр бүлийн тухай хуульд өөрчлөлт оруулах тухай, Жижиг, дунд үйлдвэрийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Иргэний хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын Их Хурлын сонгуулийн тухай хуульд өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Орон нутгийн хурлын сонгуулийн тухай хуульд өөрчлөлт оруулах тухай, Сэргээгдэх эрчим хүчний тухай хуульд өөрчлөлт оруулах тухай, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай, Хуульч сонгон шалгаруулах тухай хуульд өөрчлөлт оруулах тухай, Чөлөөт бүсийн тухай хуульд өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд өөрчлөлт оруулах тухай хуулийн төслүүд (УИХ-ын гишүүн Ц.Мөнх-Оргил нарын 17 гишүүн өргөн мэдүүлсэн, хэлэлцэх эсэх)

Хуулийн төслийн талаархи төсөл санаачлагчийн илтгэлийг УИХ-ын гишүүн Ц.Мөнх-Оргил танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.

Б.Бат-Эрдэнэ: -Уг хуулийн төслүүдийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

  1

Бүгд


13

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ц.Мөнх-Оргил УИХ-ын чуулганы нэгдсэн хуралдаанд танилцуулахаар тогтов.

Байнгын хорооны дүгнэлтэнд 2 хуулийн төслүүдийг нэгтгэн хэлэлцүүлэхээр тогтов.

Уг асуудлыг 10 цаг 45 минутад хэлэлцэж дуусав.

Гурав. Монгол Улс дахь Хүний эрх, эрх чөлөөний байдлын талаархи Хүний эрхийн үндэсний комиссын 2008 оны илтгэлийн “2008 оны 7 дугаар сарын 01-ний өдөр нийслэл Улаанбаатар хотод үүссэн олон нийтийн эмх замбараагүй байдал ба Хүний эрх” гэсэн нэгдүгээр бүлгийн Хүний эрхийн дэд хорооны хуралдаанаар хэлэлцүүлэх үүрэг бүхий ажлын хэсгийн санал, дүгнэлт
Хэлэлцэж буй асуудалтай холбогдуулан Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нар байв.

Хүний эрхийн дэд хорооны ажлын хэсгийн санал, дүгнэлтийг Хүний эрхийн дэд хорооны дарга Х.Тэмүүжин танилцуулав.

Санал, дүгнэлттэй холбогдуулан УИХ-ын гишүүн Ц.Нямдорж, Ч.Сайханбилэг, Д.Тэрбишдагва, Ц.Мөнх-Оргил нарын асуусан асуултад УИХ-ын гишүүн Ж.Энхбаяр, Х.Тэмүүжин нар хариулж, тайлбар хийв.

УИХ-ын гишүүн Ц.Нямдорж, Б.Бат-Эрдэнэ, Д.Тэрбишдагва, Х.Тэмүүжин, Ч.Сайханбилэг, Ж.Энхбаяр, Р.Гончигдорж, Б.Чойжилсүрэн, Ц.Мөнх-Оргил, Д.Лүндээжанцан, Д.Дэмбэрэл нар санал хэлэв.

Б.Бат-Эрдэнэ: -УИХ-ын гишүүн Ц.Нямдоржийн гаргасан, дахин ажлын хэсэг гаргаж ажиллуулаад, Байнгын хороогоор хэлэлцүүлье гэсэн горимын саналыг дэмжиж байгаа гишүүд гараа өргөнө үү.

Зөвшөөрсөн

 12

Татгалзсан

  -

Бүгд


12

Гишүүдийн олонхийн саналаар дэмжигдлээ.

Байнгын хорооноос ажлын хэсэг байгуулахаар тогтов.

Хуралдаан 12 цаг 00 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА
 





Á.БАТ-ЭРДЭНЭ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Д.ЭНЭБИШ
УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ ХУУЛЬ

ЗҮЙН БАЙНГЫН ХОРООНЫ 12 ДУГААР САРЫН 07-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 30 минутад эхлэв.

Б.Бат-Эрдэнэ: -Эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Хууль зүйн байнгын хорооны 2010 оны 12 сарын 7-ны өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг та бүхэнд танилцуулъя. УИХ-ын гишүүн Ц.Мөнх-Оргил нарын 17 гишүүний өргөн мэдүүлсэн Нотариатын тухай хуульд нэмэлт, өөрчлөлт оруулах тухай хуулийн төсөл болон уг хуулийн төсөлтэй холбогдуулан боловсруулсан бусад хуулиудад нэмэлт, өөрчлөлт оруулах тухай хуулийн төслүүд хэлэлцэх эсэх. Засгийн газраас өргөн мэдүүлсэн Нотариатын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хуулиудад нэмэлт, өөрчлөлт оруулах тухай хуулийн төслүүд хэлэлцэх эсэх.

Бусад асуудлын хүрээнд Хүний эрхийн дэд хорооны ажлын хэсгийн санал, дүгнэлтийг хэлэлцэнэ гэсэн ийм хэлэлцэх асуудлын дараалал, хэлэлцэх асуудлыг та бүхэндээ танилцуулж байна. Хэлэлцэх асуудалтай холбогдуулаад санал хэлэхээр хүн байна уу? Алга байна. Хэлэлцэх асуудлаа батлаад явъя.

Дарааллын хувьд Засгийн газраас өргөн мэдүүлсэн Нотариатын хуулийн тухай, Нотариатын тухай хуулийн шинэчилсэн найруулгаар орж байгаа учраас Засгийн газрын танилцуулгыг эхлээд хийх нь зөв байх аа гэсэн ийм саналтай байгаа.

 Нямдорж сайд танилцуулга хийе.

Ц.Нямдорж: -Эрхэм гишүүдийн өглөөний амгаланг айлтгаж байна. 1997 онд батлагдсан Нотариатын хуулийг шинэчлэн найруулах төсөл боловсруулж, Засгийн газраас өргөн мэдүүлсэн юм. Ерөнхийдөө бол одоо мөрдөж байгаа хуулийг нэг талаас бүрэн хэмжээгээр шинэчлэх, шинэчлэхдээ Нотариатын үйлчилгээний хүрээг нэлээн хумих, одоо бол 70 гаруй хуулинд нотариат дээр батлуулна гэсэн ийм заалт мөрдөгдөж байгаа. Үүний 40-өөдийг нь үлдээгээд, 30 орчмыг нь хүчингүй болгох, ийм хуулийн төсөл явж байгаа юм. 

Ер нь энэ латин нотариатын тогтолцоо гэж юм байдаг. Ерөнхий төв нь Итали хавьд байдаг. Энэ тогтолцоогоор энэ шинэчилсэн найруулгын төслийг 2003 оноос хойш оролдож явуулж байгаад эцэслээд нэг ийм тогтолцооны болон үйл ажиллагааны хязгаарыг нь тогтоосон хуулийн төсөл оруулж байгаа юм. 

Энэ шинэ төсөлд зөвхөн нотариатаар гэрчлүүлэхээр хуульд заасан тохиолдолд баримт бичгийг гэрчилнэ. Хуульд заагаагүй бол гэрчлэх тухай асуудал байхгүй гэсэн нэг зарчим. Дээрээс нь сүүлийн 5 зүйл байгаа. Ийм ийм төрлийн баримт бичгийг нотариатаар гэрчлүүлнэ гэсэн ерөнхий рамыг нь заасан нэг ийм шинэ санаа явж байгаа. 

Эцэст нь нотариатын байгууллагын тогтолцооны асуудлыг ерөнхийд нь улсын хэмжээнд зохион байгуулалтыг нь нэг хэлбэрт байлгах, товчоод орон нутагт ажиллах, нотариатын байгууллага их хурлаа хийж, гүйцэтгэх байгууллага, хяналтын байгууллагаа байгуулах, өөрийн удирдлагын тогтолцоонд шилжүүлэх нэг ийм зүйл. Нотариатын үйлдэл үйл ажиллагаанаас хохирол учирсан бол тэрнийг нөхөх зорилготой заавал даатгалын буюу албан журмын даатгалын систем байх ийм төслүүд явж байгаа юм.

Энэ шинэчилсэн найруулгын төслийг дагаж 26 хуульд нэмэлт, өөрчлөлт оруулах ийм төсөл өргөн мэдүүлсэн байгаа. Энэ хууль боловсрогдож байх үедээ гишүүд бас 29 хуульд нэмэлт, өөрчлөлт оруулж, одоо энэ олон баримт бичиг гэрчилж байгааг багасгах ийм санал Засгийн газарт ирүүлсэн. Засгийн газар тэр төслүүдийг хуулийн дагуу танилцаад, шинэчилсэн найруулгын төсөлд уг асуудлыг хамтад нь шийдвэрлэх нь зүйтэй гэсэн ийм саналаа өгсөн байгаа гэдгийг хэлье.

Засгийн газрын энэ санаачилсан, шинэчилсэн найруулгын төсөл, тэрнийг дагаж нэмэлт, өөрчлөлт орох 26 хуулийн төсөл, гишүүдийн санаачилсан 29 хуулинд нэмэлт, өөрчлөлт оруулах төслүүд одоо та бүхнээр хэлэлцүүлэхээр явж байгаа. Энэ хоёр төслийг дэгийн хуулинд зааснаар хамтруулан хэлэлцэх бололцоотой гэсэн байр суурьтай байгаа гэдгийг та бүхэнд танилцуулж толилуулж байна. Миний танилцуулга ингээд дуусч байна. 

Ажлын хэсэгт манай яамны нөхдүүд байна. Төсөл дээр ажилласан, Нотариатын танхимын ерөнхийлөгч байна. Та бүхэн тодорхой асуудал байвал бас хариулах байхаа гэж бодож байна. Баярлалаа.

Б.Бат-Эрдэнэ: -Нямдорж сайдад баярлалаа. Та бүхэнд ажлын хэсгийн гишүүдийг танилцуулъя. Удвал Хууль зүй, дотоод хэргийн дэд сайд, Цолмон Хууль зүй, дотоод хэргийн яамны Хууль зүйн бодлогын газрын дарга, Ариунтуяа Хууль зүй, дотоод хэргийн яамны Хууль зүйн бодлогын газрын ахлах мэргэжилтэн, Отгонбаяр Нотариатчдын танхимын ерөнхийлөгч гэсэн ийм хүмүүс ирсэн байна. 

Төсөл санаачлагчдаас хуулийн төсөлтэй холбогдуулж асуулт асуух гишүүд нэрсээ өгье. Асуулт асуух гишүүн байна уу? Алга байна. 

Хэлэлцэж буй асуудалтай холбогдуулж үг хэлэх гишүүн байна уу? Алга байна. Одоо санал хураалт явуулъя. 

Нотариатын тухай хуульд нэмэлт, өөрчлөлт оруулах тухай хуулийн төсөл болон уг хуулийн төсөлтэй холбогдуулан Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Арбитрын тухай хуульд өөрчлөлт оруулах тухай, Амьтан ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх буюу хорио цээрийн хяналт шалгалтын тухай хуульд нэмэлт, өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Гадаадын хөрөнгө оруулалтын тухай хуульд өөрчлөлт оруулах тухай, Газрын тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд нэмэлт, өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Сэргээгдэх эрчим хүчний тухай хуульд нэмэлт, өөрчлөлт оруулах тухай, Тэсэрч дэлбэрэх бодис, тэсэлгээний хэрэгслийн эргэлтэнд хяналт тавих тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Чөлөөт бүсийн тухай хуульд нэмэлт, өөрчлөлт оруулах тухай, Эд хөрөнгөө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Иргэний хуульд өөрчлөлт оруулах тухай, Хууль сонгон шалгаруулах тухай хуульд өөрчлөлт оруулах тухай, Жижиг, дунд үйлдвэрлэлийн тухай хуульд нэмэлт, өөрчлөлт оруулах тухай, Улс төрийн хилс хэрэгт хэлмэгдэгсдийг цагаатгах, тэдэнд нөхөх олговор олгох тухай хуульд өөрчлөлт оруулах тухай, Векселийн тухай хуульд өөрчлөлт оруулах тухай, Нотариатын тухай хуулийг хүчингүй болсонд тооцох тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя.

 Дэмжиж байгаа гишүүд саналаа өгөхийг хүсье. 13-13. 100.0 хувийн саналаар дэмжлээ.

Санал хураалтын дүнг танилцуулах, нэгдсэн хуралдаанд. Байнгын хорооны санал, дүгнэлтийг илтгэх гишүүнийг томилъё. Тэмүүжин гишүүн. Сайханбилэг дарга танилцуулах уу. Тэмүүжин гишүүнийг илтгэхийг хүсч байна. Тэмүүжин гишүүн илтгэе.

Дараагийн өргөн мэдүүлсэн. УИХ-ын гишүүн Ц.Мөнх-Оргил нарын 17 гишүүний өргөн мэдүүлсэн Нотариатын тухай хуульд нэмэлт, өөрчлөлт оруулах тухай хуулийн төсөл болон уг хуулийн төсөлтэй холбогдуулан боловсруулсан бусад хуулиудад нэмэлт, өөрчлөлт оруулах тухай хуулийн төслийг хэлэлцэх эсэхийг хийе.

Төсөл санаачлагчийн илтгэлийг УИХ-ын гишүүн Мөнх-Оргил танилцуулна.

Ц.Мөнх-Оргил: -Баярлалаа. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл, Нотариатын үйл ажиллагааны эрх зүйн үндсийг боловсронгуй болгож, Нотариатчдын үүрэг хариуцлага, олон улсын жишигт нийцүүлэхээр заасан байгаа юм.

Мөн улсын эдийн засаг, нийгэм, эдийн засгийг 2010 онд хөгжүүлэх үндсэн чиглэл, төр, иргэний итгэлийг бэхжүүлэх, төрийн үйлчилгээг иргэдэд хүнд суртал, чирэгдэлгүй шуурхай хүргэж, ил тод байдлыг хангахад ахиц гаргана гэж тусгасан. Эдгээр заалтуудыг үндэслээд Нотариатын тухай хуульд нэмэлт, өөрчлөлт оруулах болон нотариатын үйлчилгээ үзүүлэх асуудлыг зохицуулсан бусад 29 хуульд нэмэлт, өөрчлөлт оруулах хуулийн төслийг нэр бүхий Их Хурлын 17 гишүүн оруулж хэлэлцүүлж байна.

Энэ асуудлыг гишүүд санаачилж, хуулийн төсөл бэлтгэх явц нэлээн дээрээс эхэлж, Засгийн газрын хуулийн төсөл боловсруулах явцдаа хамт үргэлжилж ирсэн. Засгийн газраас санал авсан байгаа. Бидний оруулж байгаа Нотариатын тухай хуульд оруулж байгаа нэмэлт, өөрчлөлтийн гол санаа нь сүүлийн үед төрийн захиргааны байгууллага албан тушаалтнаас гаргаж байгаа нийтээр дагаж мөрдөх хэм хэмжээ тогтоосон эрх зүйн акт бол нотариатын үйлдэлд заавал хийхээр тухайлан заадаг, төр захиргаа, шүүх, хууль хяналтын байгууллагад хуулийн этгээд хандахад эх баримт бичгийн хамт холбогдох баримт бичгийн хуулбарыг заавал нотариатаар гэрчлүүлсэн байхыг шаардах, мөн тухайн байгууллага нь өөрийн тамга тэмдгээрээ баталгаажуулсан аливаа баримт бичгийг нотариатаар дахин гэрчлүүлэх зэргээр иргэн хуулийн этгээдийг чирэгдүүлэх шаардлагагүй шат дамжлага бий болгоод байгаа юм.

Иймд Нотариатын тухай хуулийн 3 дугаар зүйлийн 4 дэх заалтад захиргааны байгууллага, албан тушаалтнаас нийтээр дагаж мөрдүүлэхээр гаргасан эрх зүйн актад бичиг баримтыг заавал нотариатаар гэрчлүүлэх болон бусад үйлдэл хийлгэхээр үүрэг болгосон хэм хэмжээг тогтоохгүй байх. Мөн хуулийн 23 дугаар зүйлийн 3 дахь хэсэгт хууль зааснаас бусад тохиолдолд нотариатын үйлдлийг зөвхөн үйлчлүүлэгчийн хүсэлтээр хийж байхаар хуульчлахаар тусгах санал оруулж байгаа юм.

Эдгээр хуулийн төслийг хэлэлцэх эсэхийг шийдэж, Засгийн газрын өргөн мэдүүлсэн хуультай хамтран хэлэлцүүлэхийг хууль санаачлагчид дэмжиж байгаа бөгөөд хэлэлцүүлэхдээ Засгийн газрын өргөн барьсан хуулийн төслийг үндсэн хуулийн төсөл болгож нэгтгэж хэлэлцүүлэхийг хүсч байна.

Анхаарал тавьсанд баярлалаа.

Б.Бат-Эрдэнэ: -Мөнх-Оргил гишүүнд баярлалаа. Төсөл санаачлагчаас хуулийн төсөлтэй холбогдуулж асуулт асуух гишүүд байна уу? Алга байна. Хэлэлцэж буй асуудалтай холбогдуулж үг хэлэх гишүүд. Алга байна. 

Одоо санал хураалт явуулъя.

Нотариатын тухай хуульд нэмэлт, өөрчлөлт оруулах тухай хуулийн төсөл болон уг хуулийн төсөлтэй холбогдуулан боловсруулсан Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх буюу хорио цээрийн хяналт шалгалтын тухай хуульд өөрчлөлт оруулах тухай, Арбитрын тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Барааны тэмдэг, газар зүйн заалтын тухай хуульд өөрчлөлт оруулах тухай, Валютын зохицуулалтын тухай хуулийн зарим заалтыг хүчингүй болсонд тооцох тухай, Векселийн тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Газрын тухай хуульд өөрчлөлт оруулах тухай.

Гэр бүлийн тухай хуульд өөрчлөлт оруулах тухай, Жижиг, дунд үйлдвэрлэлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Иргэний хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын Их Хурлын сонгуулийн тухай хуульд өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Орон нутгийн хурлын сонгуулийн тухай хуульд өөрчлөлт оруулах тухай, Сэргээгдэх эрчим хүчний тухай хуульд өөрчлөлт оруулах тухай.

Тэсэрч дэлбэрэх бодис, тэсэлгээний хэрэгслийн эргэлтэнд хяналт тавих тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай, Хуульч сонгон шалгаруулах тухай хуульд өөрчлөлт оруулах тухай, Чөлөөт бүсийн тухай хуульд өөрчлөлт оруулах тухай, Эд хөрөнгө өмчлөх эрх түүнтэй холбоотой эд хөрөнгийн бусад эрхийн улсын бүртгэлийн тухай хуульд өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя. 

Дэмжиж байгаа гишүүд саналаа өгнө үү. 13-12. Энэ санал дэмжигдлээ.

Нэгдсэн хуралдаанд Байнгын хорооны санал, дүгнэлтийг илтгэх гишүүнийг томилъё. Мөнх-Оргил гишүүн илтгэе. Тэгээд Байнгын хорооны дүгнэлтэнд 2 төслийг нэгтгэн хэлэлцүүлэхээр тогтсон байгаа. Чуулганаар хэлэлцэх эсэхийг нь шийдээд, ажлын хэсгээ байгуулаад ингээд явъя даа.

Дараагийн хэлэлцэх асуудалдаа оръё.

Хүний эрхийн дэд хорооны ажлын хэсгийн санал, дүгнэлтийг хэлэлцье. Хүний эрхийн дэд хорооны санал, дүгнэлтийг Хүний эрхийн дэд хорооны дарга, ажлын хэсгийн ахлагч Тэмүүжин танилцуулна.

Х.Тэмүүжин: -Монгол Улс дахь Хүний эрх, эрх чөлөөний байдлын талаархи Хүний эрхийн үндэсний комиссын 2008 оны илтгэлийн 2008 оны 7 дугаар сарын 1-ний өдөр нийслэл Улаанбаатар хотод үүссэн олон нийтийн эмх замбараагүй байдал ба Хүний эрх гэсэн нэгдүгээр бүлгийг УИХ-аар хэлэлцэхтэй холбогдуулан байгуулсан Хүний эрхийн дэд хорооны ажлын хэсгийн санал, дүгнэлтийг Хүний эрхийн дэд хороо 2010 оны 6 дугаар сарын 22-ны өдрийн хуралдаанаараа хэлэлцээд дараахь арга хэмжээг авч хэрэгжүүлэхийг Монгол Улсын Засгийн газарт даалгах. УИХ-ын тогтоолын төсөл болгох чиглэлээр 14 зөвлөмж гаргасан байгаа.

Энэ зөвлөмжид цагдаагийн байгууллагын өнөөгийн бүтэц, зохион байгуулалтыг өөрчилж, хэв журам сахиулах болон мөрдөх албыг салгах, цагдаагийн боловсон хүчин бэлтгэх тогтолцоог мөрдөх хэв журам сахиулах чиглэлээр ялгамжтай зохион байгуулж, хүний эрхийн агуулгыг нэмэгдүүлэх.

2.Цагдаагийн байгууллагын дотоод хяналт шалгалтын тогтолцоог сайжруулж, түр саатуулах болон мөрдөн байцаах өрөө зэрэг хүний эрхийн зөрчил ихээр гарч буй хэсгүүдийг камержуулах, цагдаагийн камерийн болон холбооны хэрэгслийн бичлэгийг хадгалах, хянах үйл ажиллагааг хуульчилж, хөндлөнгийн хяналтын тогтолцоог бүрдүүлэх, хүний эрхийг зөрчсөн болон өөгшүүлсэн албан тушаалтанд ногдуулах хариуцлагыг чангатгах, нөлөөллийг сайжруулах.

3.Цагдаагийн байгууллагыг олон улсын стандартад нийцсэн тоног төхөөрөмж, тусгай хэрэгслээр хангаж, галт зэвсэг хэрэглэх болон хэрэглэсний дараахь харилцааг нарийвчлан хуульчилж, хариуцлагыг тодорхой болгох.

4.Эрүүгийн болон тагнуулын гүйцэтгэх албын чиг үүргийг нарийн зааглаж, тагнуулын байгууллага, эрүүгийн хэрэг мөрддөг эрүүгийн байцаан шийтгэх ажиллагааны оролцогч байгаа байдлыг өөрчилж, мөрдөх албаны бүтэц зохион байгуулалт, хяналт хариуцлагын тогтолцоог тусгайлан хуульчлах.

5.Прокурорын байгууллагаас хүний эрхийн болон гүйцэтгэх ажлын хяналт процессын зарим чиг үүрэг, зөвшөөрлийг шүүхэд шилжүүлж, прокурорыг зөвхөн яллагчийн байр суурь, мөрдөх ажиллагааг удирдах хэмжээ зэргийг шинэчлэн зохион байгуулах.

6.Шүүх мөрдөн байцаалтын хяналтын шүүхэд мөрдөн байцаалтын хяналтын шүүгчийн бүтэц бий болгож, шүүхийг тойргийн тогтолцоонд оруулах, шүүгчийн бие даасан байдалд халдаж буй дээд шатны шүүхийн захиргааны оролцоог шүүхийн бүх шатанд халж, шүүх болон захиргааны үйл ажиллагааг салгах. 

7.Бүх шатны шүүхийн ерөнхий шүүгчийг захиргааны эрх мэдэл хэрэгжүүлдэг байдлыг халах. Шүүхийн ерөнхий зөвлөлийг өөрчлөн зохион байгуулах, шүүхийн захиргааны бүтцийг шүүгчдийн оролцооноос тусгаарлах.

8.Монголын өмгөөлөгчдийн холбоог хуульчдын танхим болгон өргөжүүлэн зохион байгуулах, мэргэжлийн өөрөө удирдах ёсыг бэхжүүлэх, хууль зүйн туслалцаа, өмгөөллийн зохион байгуулалт, тэр дундаа стратегийн өмгөөллийн эрх зүйн орчныг боловсронгуй болгох, өмгөөлөгчдийн шүүн таслах үйл ажиллагаан дахь оролцоог нэмэгдүүлж, харилцаж байгаа эрх ашгийг хамгаалах хууль зүйн баталгааг сайжруулах, хүний эрхийг хамгаалагчдын хамгаалалтын эрх зүйн орчинг бүрдүүлэх, хуучин гэрчилгээг хүчингүй болгох журмыг нарийвчлан хуульчлах.

9.Хохирогчийг хамгаалах эрх зүйн орчинг бий болгох, хохирол барагдуулах сан байгуулах.

10.Цагдаа, цэргийн албан хаагч нарын албан үүргээ гүйцэтгэх үед алдаа гарган хариуцлага алдсан хүний эрхэнд халдсан, бусдад үзүүлсэн хохирлыг хэрхэн түргэн шуурхай шийдвэрлэж, барагдуулах асуудлын талаархи хуулийн зохицуулалтыг боловсронгуй болгох.

11.Хуульчдын үргэлжилсэн сургалтын агуулга, арга зүйд хуульчид хүний эрхийн мэргэжилтэй, мэдрэмжтэй ажиллах ур чадварыг бий болгох чиглэлийг нэмэгдүүлэх, хүний эрхийн асуудлыг хуульчдын ажил мэргэжлийн ур чадварыг үнэлэх шалгуур гол үзүүлэлт болгох. 

Цагдаагийн ерөнхий газрын даргад даалгах гэсэн 3 зүйл дээр нь:

1.Цагдаагийн бие бүрэлдэхүүний чадавхийг, тэр дундаа цагдаагийн албан хаагчдын сэтгэл зүйн бэлтгэл болон ажлын ур чадварыг дээшлүүлэх, тэдэнд зориулсан сэтгэл зүйн заслын дэд бүтэц бий болгох.

2.Цагдаагийн бие бүрэлдэхүүнд хүний эрхийг дээдлэх, хамгаалах хандлага төлөвшүүлэх, давтан сургалтын хэлбэрийг бий болгож, зардлыг тусгайлан төсөвт суулгах, хүний эрхийн чиглэлээр ажилладаг Иргэний нийгэм байгууллагатай энэ талаар хамтран ажиллах.

3.Цагдаагийн байгууллагад гадагш хандсан тайлагнах тогтолцоог бий болгож, иргэд олон нийтийн итгэл, хамтын ажиллагааг нэмэгдүүлэх үйл ажиллагааг зохион байгуулж хэвшүүлэх.

Энэ дүгнэлттэй холбогдуулаад Хүний эрхийн дэд хороо, Хүний эрхийн үндэсний комиссын 2008 оны илтгэлд дурдагдсанчлан төрийн хууль бус халдлагад өртөж, ойр дотны хүнийхээ амь насаар хохирч, хагацал үзсэн хохирогчдоос уучлал гуйх нь Монгол Улсын Засгийн газрын үүрэг гэж үзэж байгаа гэсэн ийм дүгнэлт байгаа юм.

Тэгээд Хүний эрхийн дэд хорооноос зохион байгуулсан сонсголын үед гарч ирсэн мэдээлэл, албан тушаалтнуудын тайлбар, хохирсон иргэдийн өргөдөл гомдлоос урган гараад, тухайн үед болсон үйл явцуудаас хараад, ерөнхийдөө хуулийн байгууллагын ийм хэмжээний шинэтгэл үнэхээр үгүйлэгдэж байгаа юм байна. Гэхдээ энэ шинэтгэлийг Засгийн газраар хийлгэхийн тулд энэ дүгнэлтэнд орсон, саяны асуудлууд Дэд хорооны шийдвэр төдий биш УИХ-ын тогтоолын төслөөр УИХ-ын шийдвэр болж гаргаж, Засгийн газарт үүрэг болгож өгөх ёстой юм байна гэсэн тийм саналтайгаар Хууль зүйн байнгын хороонд оруулж байгаа юм.

Б.Бат-Эрдэнэ: -Баярлалаа. Санал, дүгнэлттэй холбогдуулж асуулт асуух гишүүн байна уу? Нямдорж, Сайханбилэг, Тэрбишдагва.

Нямдорж сайдыг асуулт асууя.

Ц.Нямдорж: -Би Энхбаяр гишүүнээс асуудаг юм уу гэж бодлоо. Ажлын хэсгийн санал, дүгнэлт гээд 2010 оны 6 сарын 22-ноос огноодсон ийм санал, дүгнэлт байна л даа. Тэрэн дотор ажлын хэсгийн гишүүд гэсэн чинь 4 хүн байх юм. Тэмүүжин гишүүн, Чойжилсүрэн, Энхбаяр, З.Энхболд. Тэгээд дүгнэлтэндээ 2 гишүүн нь гарын үсэг зурсан, 2 нь зураагүй байх юм. Өөрөөр хэлбэл Их Хурлын бүтцийн байгууллагын хувьд Дэд хороо эцсийн нэгдсэн санал, дүгнэлтээ гаргаж чадаагүй юм байна шүү дээ. 50, 50-иар тэнцчихсэн юм байна шүү дээ гэж би ойлгоод байх юм. Энэ зөв байна уу, буруу байна уу? Эсвэл зурчихсан юм уу Энхбаяр гишүүн.

Ж.Энхбаяр: -Нийт ажлын хэсэг 4 гишүүн орсон. 4 гишүүнээс Чойжилсүрэн гишүүнээс бусад 3 нь зурсан байгаа. 8 дугаар хуудсан дээр нь энд доод талд нь Энхбаярын дор З.Энхболд гээд зурсан байгаа. 

Ц.Нямдорж: -Энэ гарын үсэг зурчихсан юм уу?

Ж.Энхбаяр: -Тийм.

Б.Бат-Эрдэнэ: -Сайханбилэг гишүүн асуултаа асууя.

Ч.Сайханбилэг: -Дэд хорооноос оруулж ирж байгаа тогтоол дээр Засгийн газар, цагдаа, тэгээд Хүний эрхийн дэд хороо гээд 3 байгууллага үндсэндээ дараахь арга хэмжээг авч хэрэгжүүлэхийг даалгаж байгаа юм байна л даа. Засгийн газар өгсөн даалгавар дотор нөгөө прокурорын байгууллага, 5 дугаар заалт, 6 дугаар заалт, шүүхийн, 7 дугаар заалт, бас шүүхтэй холбоотой иймэрхүү юмнууд явж байгаа. Тэгээд энийг Засгийн газар нөгөө нэг засаглал хуваах онол ер нь нөлөөлөх бололцоо, элдэв юмаараа засагт нь даалгавар өгөх нь хэр хэлбэрийн хувьд зөв харагдаж байгаа юм бэ? Энэ байгууллагууд руу нь өөр Их Хурлаас орж болох тэр чиглэлүүдээрээ даалгавар өгөх тэр боломжийг ажлын хэсэг харж үзээгүй юу гэсэн ийм асуулт. Баярлалаа. 

Х.Тэмүүжин: -Үндсэндээ энэ нөгөө хууль эрх зүйн орчных нь өөрчлөлт учраас бодлого нь Хууль зүйн яамнаас гарч ирэх ёстой л доо. Нэгдсэн том бодлого нь. Тэгээд яахав одоог хүртэл манай Засгийн газарт хууль зүйн бодлого нь бүдэг харагдаж байгаа. Засгийн газар хууль зүйн салбар хариуцсан яамнаас нь бодлого орж ирэхгүй болохоор өөр бусад УИХ-ын гишүүн ч юм уу, эсвэл өөр хөндлөнгөөс энэ бодлогыг цогцоор нь гарах ямар ч боломжгүй. Нөөц нь ч, мөнгө нь ч, тэгээд эрх мэдэл нь ч тэнд байгаа учраас. Тэр чиглэл рүү нь тавьсан юм. 

Ч.Сайханбилэг: -Хэрвээ ингэж яг юугаар өгүүлбэрийнх нь найруулгууд яахгүй бол одоо жишээлбэл үйл ажиллагааг шууд салгах гээд биччихсэн байна шүү дээ. Тэгэхээр салгах, эрх зүйн зохицуулалтыг бий болгох, шаардлагатай хуулийн төслийг өргөх гэдэг ч юм уу, яг нөгөө засаг руугаа юу яасан тийм найруулгуудаар хийхгүй бол засаг шууд ингэж хийхээр харагдаад байсан учраас л асуусан юм л даа. Баярлалаа.

Б.Бат-Эрдэнэ: -Баярлалаа. Тэрбишдагва гишүүн асуултаа асууя.

Д.Тэрбишдагва: -Сая бол нөгөө Засгийн газарт өгөх үүрэг гээд даалгачихлаа л даа. Тэгээд энэ санал, дүгнэлтэн дээрээ энэ Монгол Улсын Их Хурал, Ерөнхийлөгч, Засгийн газарт бас зөвлөмж гаргаж байгаа юм байна гэж ингэж ойлголоо. Энэ зөвлөмж чинь дотроо бас ингээд уншаад байхад бас нэлээн давхардсан юм шиг байх юм. Тэгээд энэ зөвлөмжин дээрээ ямархуу хяналт тавьж, энэ зөвлөмжийн чиглэлээр асуух гээд байна. Энэ дээр та нар ер нь за зөвлөмж өгчихлөө, зөвлөмжийн дагуу ажлын хэсэг ер нь цаашдаа яаж ажиллах ёстой юм бэ энэ дээр. Зөвлөмж өгөөд л орхичихдог, тэгээд энэ нь хэрэгжих үү, хэрэгжихгүй юу, энэ дээр яаж ажиллах вэ гэсэн нэг асуулт байна.

Хоёрдугаарт, 7 сарын 1-ний асуудал их том асуудал л даа. Энэ тэгээд хүний эрхийнх нь талаас нэлээн судлаад, ажлын хэсэг байгуулагдаад ажиллаж байгаа. Энийг ч нэлээн их ярилаа. Хууль хяналтын байгууллагын уялдаа холбооны талаар бас ажлын хэсэг байгуулагдаж ажилласан. Тэгээд ер нь бол энэ 7 сарын 1-тэй холбоотой асуудал дээр УИХ албан ёсныхоо байр суурийг илэрхийлэх ёстой. Тэгээд Үндэсний аюулгүй байдлын зөвлөмж гарсан байдаг. Энэ чиглэлээр та бүгд маань зөвхөн хүний эрхийнх нь чиглэлээр ажилласнаас гадна бас 7 сарын 1-ний үйл явдлыг чинь гарсан нөхцөл байдлаас нь энэ талаар энэ эрхийн асуудал ярьж байхад энэ чиглэлээ та бүгдэд бас ямархуу сэтгэгдэл төрсөн, энэ чиглэлээр ер нь цаашдаа яая гэсэн бодолтой байна? 

7 сарын 1 чинь тэгээд хэсэгчилж аваад яриад байна шүү дээ. Хүний эрхийнх нь асуудлыг нь ярьж байдаг, хууль хяналтын байгууллагуудын уялдаа холбооны асуудал ярьж байдаг. Гэтэл энэний чинь бүр яг цаад язгуур эрх ашгийг нь ер нь яаж олж, цаашдаа ийм юм гаргахгүй талаар яах вэ гэдэг талаар цогц бодлого бол УИХ-аас ерөөсөө гарч чадахгүй л байгаад байгаа л даа тиймээ. Тэгээд энэ чиглэлээр одоо ажиллаж байх явцад ямар нэгэн санал бодол төрсөн юм байна уу? Энэ чиглэлээр яая гэсэн бодол байна вэ гэсэн ийм 2 зүйлийг асуумаар байна.

Х.Тэмүүжин: -Манай ажлын хэсэг Хүний эрхийн дэд хороон дээрээс байгуулагдсан ажлын хэсэг. Тэгээд Дэд хорооны эрхлэх асуудлын хүрээнд ажлын хэсгийн хэмжээ царынхаа хүрээнд л асуудлыг авч үзсэн. Энхтүвшин гишүүнээр ахлуулсан ажлын хэсэг 7 сарын 1-тэй холбоотойгоор нэлээн өргөн хэмжээнд үнэлэлт дүгнэлт өгөх тийм ажлын хэсэг байгуулагдсан. Тэгээд яг энэ асуудлуудад тэдний ажлын хэсгийн үнэлэлт дүгнэлтэн дээр илүү тодорхой гарах байх, илүү өргөн хүрээнд. Манайх болохоор 7 сарын 1-тэй холбоотойгоор хүний эрхийн зөрчил ямар түвшинд гарсан бэ гэдэг дээр л үнэлэлт дүгнэлт өгч байгаа. 

Манайд яг энэ хүний эрхийн асуудлыг дүгнээд үнэлээд явж байхад хамгийн том тулгарсан асуудал бол саяны таны асууж байгаа хүчний байгууллагуудын хоорондын уялдаа холбоо ямар байгаа юм бэ гэдэг дээр гарч ирсэн. Яг энэнтэй холбогдуулаад тэр тагнуулын байгууллага, цагдаа, прокурор, цагдаа дотор байгаа 2 чиг үүргийн холбоотой энэ зөвлөмжүүд гарч ирж байгаа. Үнэхээр 7 сарын 1 бол нэлээн том сургамж авах ёстой үйл явдал болсон. Тэгээд энэ сургамжийн үр дүн буцаад энэ эрх зүйн орчин, энэ хууль хүчний байгууллагуудын ажилладаг арга барил, зохион байгуулалт, тэдний чиг үүргийн илүү тодорхой болгож л өөрчлөхгүй юм бол энэ сургамж өөрөө хоосон улс төрчдийн толгойд эсвэл зүгээр хоорондоо ярьдаг нэг нэгнийгээ шүүмжилдэг үгэн дотор л үлдчих гээд байгаа юм л даа.

Тийм учраас үнэхээр сургамж авч байгаа бол эрх зүйн орчноо нэлээн өөрөөр харах ёстой юм байна. Хүний эрхийн талаас нь ч нэлээн өөрчлөлт хийх ёстой юм байна. Хууль хяналтын байгууллагуудаа ч илүү тодорхой болгож авах ёстой юм байна. Чиг үүргүүдийн давхцлыг нь бас алга болгох ёстой юм байна. Нөгөөтэйгүүр чадавхи сул байгаа бол тэр чадавхийг нь ч сайжруулах ёстой юм байна гэдэг дээр л  харсан.

Д.Тэрбишдагва: -Зөвлөмжийн асуудал, энэ чинь та нар нэг зөвлөмж өгчихдөг, Засгийн газарт нэг даалгачихдаг, тэгээд л зарим нь хэрэгжихгүй байгаа шүү дээ. Одоо энэ тухайлах юм бол та бүгдийн санал дүгнэлт дээр УИХ Ерөнхийлөгчид зөвлөмж өгсөн юм байна шүү дээ. Энэ зөвлөмжийгөө орхичихдог юм уу одоо энэний цаанаас чинь … цаашдаа яаж хамтарч ажиллах ёстой юм. Ямар нэгэн төлөвлөгөө эд нар гарах юм уу, энэ чиглэлээр ямар бодолтой байгаа юм.

Х.Тэмүүжин: -Энэ санал дүгнэлт УИХ-ын шийдвэр болчих юм бол шийдвэрийн хэрэгжилтийн араас хянаад явчихна л даа. Тодорхой хугацаатай үүрэг даалгавар өгөгдөх байх. Хэрвээ УИХ-ын шийдвэр бол. Тэр хугацаагаар нь шалгаад хууль эрх зүйн орчныг нь өөрчлөхийн тулд хуулиуд хэрхэн, яаж өргөн баригдаж байгаа юм, ямар асуудлууд шийдэгдэж байгаа юм гээд араас нь бол хяналт нь яваад өгөх байх л даа. Эхний ээлжинд тэгж хянахын тулд энэ санал, дүгнэлтийг УИХ-ын албан ёсны шийдвэр болгох ёстой. 

Б.Бат-Эрдэнэ: -Баярлалаа. Санал, дүгнэлттэй холбогдуулж асуулт асуух юм уу. За Мөнх-Оргил гишүүн асуултаа асууя.

Ц.Мөнх-Оргил: -Байнгын хорооны даргаасаа л асууя. Дэд хорооны ажлын хэсгийн санал, дүгнэлтийг хэлэлцэж байгаа юм байна. Тэгээд Дэд хороо тогтоол гаргасан юм байна. Одоо Хууль зүйн байнгын хороогоор бид нар яг ямар асуудал хэлэлцэж, ямар шийдвэр гаргах гээд байна. Энэ дээр над дээр бол одоо Байнгын хорооны тогтоолын төсөл ч юм уу, Байнгын хорооны шийдвэрийн ямар нэгэн юм орж ирээгүй байна. Тэгэхээр бид нар Дэд хорооны тогтоолын төслийг танилцуулж байна гэж ойлгож байна уу, юу гэж ойлгож байна Бат-Эрдэнэ даргаа?

Б.Бат-Эрдэнэ: -Тэгэхээр зэрэг Байнгын хорооны тогтоолын төсөл бол ирээгүй байна, санал, дүгнэлттэй холбоотой гаргасан Дэд хорооны дүгнэлтийг хэлэлцүүлж байна гэж ойлгож байгаа, танилцуулж байна. Хүний эрхийн дэд хороо хэлэлцүүлж байна. Хүний эрхийн дэд хороо бас гаргасан энэ санал, дүгнэлтээ Байнгын хороогоор уламжлуулаад тэгээд Их Хурлын шийдвэр болгоё гэсэн ийм Хүний эрхийн дэд хорооны санал байгаа.

Х.Тэмүүжин: -Тэр саналыг нь тараачихаач. Санал дүгнэлт, тэр Дэд хорооны санал, дүгнэлтээс жижигрүүлээд нэг юм хийгээд өгсөн. Тэр цагдаад гэснийг нь тусгайлан хэрэггүй гэж аваад Засгийн газар болгоод бэлдсэн юу байсан шүү дээ. 

Б.Бат-Эрдэнэ: -Тэгэхээр Тэмүүжин гишүүн ээ, одоо энэ Хүний эрхийн дэд хорооны тогтоол маань яг Хүний эрхийн дэд хорооны тогтоол болж албажаагүй байгаа тиймээ. Энийгээ одоо Байнгын хорооны тогтоол болгох юм уу, яах вэ гэдэг асуудал яригдаад байгаа тиймээ.

Х.Тэмүүжин: -Дэд хороон дээрээс яриад Хүний эрхийн дэд хорооны тогтоол болгоод албажуулчихсан бол ингээд дуусчих юм байна. Тийм учраас энэ асуудлаа Байнгын хороогоор дамжуулж чуулган руу уламжлах ёстой юм байна. Байнгын хороон дээр шийдвэр гараад чуулган руу явбал Дэд хорооны тогтоол албажихгүй, цаашаагаа өөр шийдвэр болоод явна гэсэн тийм л ойлголцолтой Байнгын хороогоор өргөгдсөн шүү дээ.

Б.Бат-Эрдэнэ: -Нямдорж сайд.

Ц.Нямдорж: -Үгүй энэ чинь яах ёстой биз дээ. Энэ чинь Дэд хорооноос ийм санал дүгнэлтийн төслийг бол Байнгын хороо чинь ганц нэг хүн гаргаад энэ нь болж байна гэдгийг нь давхар үзээд, тэгээд Байнгын хорооноос УИХ-д нэг иймэрхүү юм оруулъя гэсэн саналаа эцэслэн гаргаад, тэгээд хуралдаанаараа хэлэлцүүлэх ёстой юм байгаа биз дээ. Тэр ажил чинь байхгүй болчихоод байна шүү дээ. Одоо энэ Дэд хорооноос орж ирж байгаа тогтоолын төсөл дээр ярих юм бол заалт болгон дээр л брак байна шүү дээ. 

Тэгээд горимын санал болгоод энэ дээр маргалдаад яахав, Бат-Эрдэнэ дарга Дэд хорооноос ийм санал орж ирж байгаа юм байна. Энийг нь Байнгын хорооныхоо ажлын алба ганц нэг гишүүнд хариуцуулаад тэгээд энэ юмаа дахиж үзээд ирэх 7 хоногийн хуралдаанаар байдаг юм уу, Байнгын хорооны хуралдаанд оруулах Их Хурлын тогтоолын төслийг эцэслэж гаргаад, тэрийгээ Байнгын хорооны хуралдаанаар хэлэлцүүлээд Их Хурал руу оруулах юмаа л хийцгээнэ биз дээ. Энэнээс өөр арга харагдахгүй байна. Одоо энэ асуултан дээр ярих юм бол заалт болгон дээр л маргалдах юм байна.

Ер нь 7 сарын 1-тэй холбогдуулаад энэ дүгнэлт хийх ёстой гэдэг дээр би санал нэг байдаг хүн. Хууль хяналтын байгууллага энэ дээр дүгнэлт хийхийн зэрэгцээгээр хамгийн гол юм сүүлийн сонгууль болгон дээр маргаан гаргаж, ийм юм хийх гэж байдаг энэ тавьтаргүй улс төрчид өөрсдөө дүгнэлт хийх ёстой юм шүү дээ. Гол асуудал энд байгаа юм. Эзэнтэй, 2004 оны сонгуулийн дараа Монгол телевизийн хаалгыг хэмх цохиод баахан эрэгтэй, эмэгтэй хүмүүс. 

Тэгээд одоо энэ ТY9 телевизийн захирал байгаа Энхбатын цамцыг ураад, цус нөжийг нь гоожуулаад, баахан будлиан хутгаад, тэрнээсээ явж Сонгуулийн ерөнхий хороон дээр ирж жагсаал цуглааныг үүдэнд зохион байгуулж байгаад дайрч орж, дарга нарыг нь баахан шантаажлаад, тэрний дараа энд төрийн ордонд орж ирээд УИХ-ын бүрэн эрхийн гишүүний хугацаа нь дуусаагүй байсан хүмүүсийн картыг булааж аваад, Ерөнхийлөгч байсан Багабандид Энхсайхан оруулж өгч байсан шүү д ээ. 

Ингэж хүч хэрэглэсэн шүү дээ. Сэтгэлийн хүчирхийлэл, биеийн хүчирхийлэл, байж болох бүхий л хүчирхийлэл дээр бид хэрэглэцгээсэн шүү дээ. Энхсайхан тэргүүтэй хүмүүс. 2008 оны 7 сарын 1-ний хүчирхийллийг 6 сарын 30-ны орой сонгуулийн орой Сонгинохайрхан дүүрэгт нэг хууль бус жагсаал цуглаан зохион байгуулаад, энэ холбооны урд талд нэг жагсаал цуглаан зохион байгуулаад, маргааш нь 11 цагт Элбэгдорж хэвлэлийн бага хурал хийгээд, тэгээд хэд хэдэн хүн толгойлж оролцож бүх юм хийснийг монголын ард түмэн хоёр нүдээрээ телевизээр харсан шүү дээ.

Элбэгдоржийн хэлсэн үг нь байж байгаа шүү дээ, Энхбатын хэлсэн үг нь байж байгаа шүү дээ. Батзандангийн хэлсэн үг нь байж байгаа шүү дээ. Манлай (микрофон нь унтраад техникийн саатал гарсан) намын байр руу… хийсэн бичлэг нь байж байгаа шүү дээ. Тэгээд хууль хяналтын… би энэ Энхтүвшин… эвгүй юм ярихаар микрофон нь хүртэл айдаг болчихоод байгаа байхгүй юу монголын төрд. Энхтүвшин… 

Х.Тэмүүжин: -Тийм, тэр нөгөө ажлын хэсэг ажлаа хийгээгүйн төлөө бид нар бас.

Ц.Нямдорж: -Дэд хорооны ажлын хэсгийн юмыг би энэ 7 сарын 1-ний хэрэг явдлыг бодвол ч … энэнээс бултаж …  Энэ асуудал дээр нэг мөр дүгнэлт өгөх хэрэгтэй шүү дээ. Энийг чинь монголын 2.5 сая хүн Ийгл телевизээс эхлээд хэвлэл мэдээллийн хэрэгслээр бүтэн 12 цаг нүдээрээ харсан шүү дээ. Тэгээд сүүлд нь ийм хэрэг явдал өдүүлж хаячихаад бүх бурууг өөр хүн рүү, өөр байгууллага руу түлхээд, эцсийн дүндээ жадаар сүлбүүлсэн цагдаагийнхан буруутан болж хувирсан шүү дээ. Ингэж болохгүй биз дээ. 

 Би 2004 оны юм, 2008 оны юмыг аль алиныг нь ярьж байна шүү. Бүгдээрэнд нь хүчирхийлэл хэрэглэсэн. Сонгуулийн үр дүнг хүлээн зөвшөөрч чаддаггүй, … ялагдвал тэрийгээ бахархал болгож ярьдаг, ялагдвал би ялагдаагүй, өөр газраас будлиан ирээд ялагдуулчихлаа гэдэг будлиан тарьдаг. Улс төрийг оролдох гэж … цөөн тооны тавьтиргүй, хожмын үр  дагавраа харж чаддаггүй ийм хэдэн хүмүүсийн зохион байгуулсан ажил энэ эмгэнэлт үр дүнд хүргэсэн шүү дээ. 

Энэ асуудлыг Дэд хороо авч хэлэлцэж байгааг зөв гэж бодож байна. Энэ тогтоолын төслийг ямар ч байсан сайжруулаад сургамж авах нь зүйтэй гэж бодож байна. Тэгэхдээ энэ асуудлын гол эздийг, …зохион байгуулагчдыг, … турхирагчдыг, хүн … нүдээрээ харсан шүү дээ. Энийг одоо юунд нь нуугаад байдаг юм. 

Сонгинохайрхан дүүрэг дээр Магнай гэдэг хүн тэр юмыг урд орой нь зохион байгуулаад, баахан хэрүүл уруул бужигнаан болоод, Бурмаа гэдэг хүн Сүхбаатарын талбайгаас эхэлж төв холбооны урд талаар баахан бужигнаан хийгээд, маргааш нь 11 цагт Элбэгдорж АН-ын дарга байхдаа хэвлэлийн зандалтай хурал хийгээд, яг тэр хэвлэлийн хурал дуусангуут жагсаал цуглаан эхлээд, тэгээд сүүлд нь тэр зохион байгуулсан жагсаал цуглаанаа дийлэхээ байгаад зугатаацгаасан шүү дээ. Магнай зугатсан, Батзандан зугатсан, бүгд л зугатаасан шүү дээ. Телевизийн бичлэг нь одоо хүртэл миний тархинаас гараагүй байгаа шүү дээ. Батзандан нь билүү, Магнай нь билүү Дуурийн театрын хажууд телевиз дагуулчихсан гүйж явсан. 

Ер нь энэ чинь болохоо байлаа, хяналтанд байж чадаж байгаа юм уу гэсэн байгаа байгаа, би одоо АН-ын байр руу ороод асуудлыг зохицуулчихна гээд амьсгаадаад гүйж явсан зураг нь одоо хүртэл байж байдаг шүү дээ. Сонгууль яваад өөрөө ялагдаад ирэхээр саналын хуудсыг нь аваад зугатчихдаг, ийм юман дээрээ тэр Энхтүвшинтэй Байнгын хороо дүгнэлт хиймээр байгаа юм. Цаашдаа энэ сонгуулиас шалтгаалаад ялагдсан талынх нь өдөөн хатгалгаар ийм юм хийгээд байх юм бол энэ оронд ардчиллын тухай яриад, ардчилсан сонгуулийн тухай яриад нэмэргүй болчихоод байгаа байхгүй юу.

Ялагдчихсан бол … ялагдлынхаа шалтгааныг өөрөөсөө хайдаггүй, дандаа бусдаас хайдаг, тэгээд будлиантууллаа гээд гонгиноод байдаг. Үнэхээр будлиантай сонгууль хийсэн юм бол тэр хүний эрхийг хүлээн зөвшөөрөх хуралд орохгүй байх нь яасан юм, тэр үед маргаан гаргаж байсан хүмүүс. Бүгдээрээ ороод л тангараг өргөцгөөгөөд л явцгаасан шүү дээ. 

Тэгэхээр би ямар санал хэлэх гэж байна вэ гэхээр энэ асуудлыг Их Хурлаар үнэхээр нухацтай ярих гэж байгаа бол энэ хууль хяналтын байгууллага хүний эрхийн асуудлын зэрэгцээгээр энэ 7 сарын 1-ний үйл явдлыг телевизээр тэр үед авагдсан бүх бичлэгийг нь ард түмэнд  харуулж байгаад дахиад ярих хэрэгтэй, эзэнтэй ярих хэрэгтэй. Эзэнтэй ярих хэрэгтэй. Ингэхгүйгээр хагас шийдвэр гаргаад, хагас асуудал яриад сургамж үлдээж чадахгүй шүү. Сургамж үлдээж чадахгүй. Энэ сонгуулийг завхруулж байгаа, сонгуулийг сонгууль биш болгож байгаа энэ бүх юмыг ард түмэн хийхгүй байгаа шүү дээ. Цөөхөн тооны улс төрчид л хийж байгаа шүү дээ. Бензин ачиж ирээд савалж байгаад шилэнд хийж байгаад шүдэнз зурж байшин руу шидээд, машин машинаар нь чулуу ачиж ирж байгаад авчирсан чулуугаараа шидүүлээд, тэгээд хэв журам хамгаалах гэсэн цагдаа нарыг … төмрөөр жадлаад, цагдаа ч гэсэн хүн шүү дээ. 

Цагдаагийн эрхийн асуудлыг ерөөсөө ярихгүй байгаа юм. 394 цагдаа энэ хэрэг явдлын улмаас гэмтсэн. 394 цагдаа, онцгой байдлын нэг албан хаагч бүгдээрэнд нь Их Хурал шийдвэр гаргаад нөхөн олговрыг өгсөн. 10 гаруй иргэн гэмтсэн энэ гэмт хэргийн улмаас бүгдээрэнд нь нөхөн олговрыг нь өгсөн. Аж ахуйн нэгж байгууллага олон… нөхөн олговрыг нь өгөөд дууссан. Түвшинд хийх юмнууд хийгдэж байгаа. Гэхдээ энэ юмны хамгийн гол юм бол энэ асуудлыг өдөөн турхирсан хүмүүсийн эзэн нартай л ярих хэрэгтэй. Энэ бол монголын түүх болж үлдэнэ. 

19 онд Сюй Шүжэн монголд орж ирэхдээ, Улаанбаатарт орж ирэхдээ галлан шатаалт хийгээгүй юм шүү. Энд тэнд ганц нэг хүн мөргүүлээд, тусгаар тогтнолыг чинь бусниулж байна гэдгээ нийтээр нь ил харуулж, сэтгэлийн хүчирхийлэл хэрэглэсэн болохоос биш ингэж бусдын эд хөрөнгийг галдан шатааж, түйвээлт хийсэн явдал монголын түүхэнд гараагүй шүү дээ. Яагаад энэ гол зохион байгуулсан хүмүүсийн бараг гавьяат өгөх гэж байх шиг байна заримд нь одоо. Ер нь энэ хүмүүсийг орхигдуулж асуудал яриад байна. Би эрүүгийн ял шийтгэлийн тухай асуудал ярьж байгаа юм биш. 

Ер нь монголын түүхэнд үнэн гэж юм байдаг бол үнэнээр нь ярих цаг болсон. Их Хурал дээр ярих гэж байгаа бол Энхтүвшингийн Байнгын хорооны дүгнэлтийг, ажлын хэсгийн дүгнэлтийг, Тэмүүжин даргын ажлын хэсгийн дүгнэлттэй хамтруулж ярих хэрэгтэй. Тэгээд тэр 7 сарын 1-ний хэрэг явдлыг яг болсон тэр процессоор нь бүгдийг нь телевизийн бичлэг хийж байгаад монголын ард түмэн дахиад нэг сануулах хэрэгтэй. Ингэхгүй бол энэ түүх болж үлдэхгүй шүү.

Б.Бат-Эрдэнэ: -Баярлалаа. Өөр санал. Бодитойгоор энийг нэг яахгүй бол энэ чинь ойчин цойчин энд тэндээс нь оролдоод байхаар нэг л өөдтэй үр дүнтэй юм гарахгүй байгаа юм даа. Би тэр Энхтүвшин даргын ажлын хэсэгт ороод л ажилласан. Тэгээд л хууль хяналтын байгууллага бол энэ 7 сарын 1-ний үйл явдлын үеэр хэрхэн холбогдож ажилласан бэ гэдэг ийм юм яригдаад л тэгээд одоо Хүний эрхийн дэд хорооны санал, дүгнэлттэй холбоотой юм бол гарцаа байхгүй л хүний эрхтэй холбоотой асуудлуудыг нь авч үзэхээс өөр арга байхгүй. 

Ер нь бол бүрэн хэмжээгээр одоо энэ нэг асуудлаар бүр нэг цэгцлээд дүгнэлтийг нь ярьдаг бол одоо бүрэн хэмжээгээр ярих хэрэгтэй байгаа юм. Нэг хоёр дугаар бүр ангитай нь, одоо 3 бүлэгтэй бүгдийг нь бүлэг бүлгээр нь ярихгүй бол энэ болохгүй ажил байгаа юм. Энэнтэй санал нэг байгаа юм.

Хэлэлцэж байгаа асуудалтай холбогдуулаад санал хэлэх гишүүдийн саналыг авна. Өмнө нь санал гаргасан, горимын саналаар санал хураалгачихвал ямар байна? Би санал хураалгачихъя гэж байна. Тэрбишдагва гишүүн саналаа хэлье.

Энд нэг юм солиодохъё, техник саатаад байна. Болсон уу. Тэрбишдагва гишүүн саналаа хэлье. Өөр санал хэлэх гишүүн байна уу?

Д.Тэрбишдагва: -Нэгдүгээрт, энэ хэлэлцэж байгаа асуудалтай холбогдуулаад хоёр, гурван санал хэлье. Хүний эрхийн асуудлыг 7 сарын 1-тэй холбогдолтой асуудлыг ярьж байгаа нь зөв зүйтэй асуудал гэж бодож байна. Тэгэхдээ энэ хүний эрх гэхээр 7 сарын 1-тэй холбогдолгүйгээр, ер нь холбогдуулснаас гадна цаашдаа энэ хүний эрхийн асуудлыг ер нь иж бүрнээр нь бас авч хэлэлцмээр байна.

Өнөөдөр 7 сарын 1-нээс гадна одоо Монгол Улс чинь ер нь хааяагүй л хүний эрх зөрчигдөж байна. Хичнээн ч олон хүн машин дайруулж үхэж байгаа юм, замбараагүй улсын тендерт зам авчихаад, замаа хийж чадахгүй, … болоод овоолсон шороогий нь мөргөөд л хүн үхээд байх юм. Гэрийнх нь гадаа очоод хүнийг хүлчихээд, малыг нь хулгайлж аваад эрхийг нь зөрчигдөөд байх юм. Өнөөдөр хөдөө орон нутагт зарим газар бол ард түмэн чинь малынхаа усыг уугаад, энэ чинь асар их хүний эрх зөрчиж байна шүү дээ. Өнөөдөр мал ундаалдаг уснаасаа ууж байна. Тэрийг нь цэвэршүүлэх асуудал гээд ингээд ярих юм бол хүний эрхийн асуудлыг өнөөдөр үнэхээр өргөн утгаар нь авч ярих цаг болчихсон гэж санал нэг байна.

Хоёрдугаарт нь, санал бол Бат-Эрдэнэ дарга ажлын хэсэг энэ дээрээ байгуулаад, ажлын хэсгийн дүгнэлт гаргасан нь зөв байх гэсэн тийм саналыг дэмжиж байна. Ер нь 7 сарын 1-тэй холбоотой асуудлыг би түрүүн асуусан л даа. Зөвхөн хүний эрхийнх нь асуудлыг ярьж байгаа юм уу гэсэн Тэмүүжин гишүүн ажлын хэсгийн ахлагч энэ дээр хязгаарлаж байгаа юм байна. Би өөрөө Энхтүвшин даргын ахалж байсан ажлын хэсэгт орж ажиллаж байсан. Тэр бол зөвхөн хууль хяналтын байгууллагын уялдаа холбооны асуудал ярьсан шүү дээ. Тэгээд өнөөдөр 7 сарын 1 чинь 2008 оны 7 сарын 1. Өнөөдөр 10 оны 12 сар гарчихаад байна. Одоо хэдхэн хоногийн дараа 11 он. 3 жил энэ асуудлыг ерөөсөө хаяхгүй л байгаад тун хариуцлагагүй үйл ажиллагаа хийж байгаа.

УИХ өөрөө хариуцлагагүй үйл ажиллагаа хийж байгаа. 2008 оны 7 сарын 5-ны өдөр Үндэсний аюулгүй байдлын зөвлөмж гаргаад, ерөөсөө энэ 7 сарын 1-тэй холбоотой асуудлыг УИХ ажлын хэсэг байгуулж, дүгнэлт санал өгөх ёстой байсан. Тэрнийх нь хойш бүтэн нэг, хоёр жил болчихоод одоо бараг бүх юм нь мартагдчихсан, тэр үед бүгд албан тушаал хашиж байсан бүх хүмүүс нь өөрчлөгдсөн энэ үед одоо ийм л юм яриад байна л даа. Түүх хуучирдаггүй гэдэг агуулгаар үнэхээр ярих юм бол 2004 оны ч гэсэн, 2005 оны ч гэсэн ингээд нэг үнэхээр энийг жинхэнэ эзэд нь хэн байж вэ, одоо энэнээс цаашдаа яаж ийм зүйл гаргахгүй байх вэ гэж ярих юм бол их өргөн утгаар нь авч үзэхгүй бол яг л нэг хэсэгчилж авч ярихаар энэ ерөөсөө агуулга нь утга агуулгагүй болчихоод байгаа юм. 7 сарын 1.

Одоо хүний эрхийнх нь асуудлыг яриад эхлэхээр одоо бол тэр цагдаагийн эрх асуудал яригдана, зодуулсан цагдаа, тэр чинь хоёр гурван зуугаараа л жадлуулсан шүү дээ бас цагдаа нар.  Тэгээд ийм ийм зүйлүүд ингээд яриад, тэгээд эхлэх юм бол одоо ер нь хэн энийг эхэлж турхирсан юм, хэн эхэлж хийсэн гээд ингээд ярих юм бол их олон асуудал байгаа юм. Тэгээд энийг одоо ярих юм бол бүр үнэхээр өргөн агуулгаар нь ажлын хэсэг, УИХ-аас гаргаж томилогдож, бүр том агуулгаар нь тавигдахгүй бол хүний эрхийн нэг ажлын хэсэг гардаг, хууль хяналтын байгууллагын ажлын хэсэг гэж уялдаа холбооны ажлын хэсэг гэж гардаг, цаанаас нь үүссэн үүсгэл шалтгаан, энэ болгоныг нь гаргаж ирэхгүй болохоор энэ ерөөсөө эцэс төгсгөлгүй 7 сарын 1 болно. Энэ бол цаашдаа 2012 оны дараа ч 7 сарын 1 яригдана. Ийм учраас энийг үнэхээр өргөн агуулгаар нь авч үзвэл би зөв зүйтэй юм болов уу л гэж ингэж ойлгоод байна шүү дээ даргаа.

Б.Бат-Эрдэнэ: -Баярлалаа. Тэмүүжин гишүүн.

Х.Тэмүүжин: -Сайдын үгэнд ч гарч байна, Тэрбишдагва гишүүний ч үгэнд гарч байна. Цагдаагийн асуудал яригдаагүй шүү дээ гэж. Манай ажлын хэсэг цагдаа нартай холбоотой асуудлыг хөндсөн. Уул нь хүний эрх гэдэг энэ ойлголт чинь дэлхий нийтэд тогтсон стандартаараа төрөөс иргэний төрийн дур зоргоос иргэнээ яаж хамгаалах вэ гэдэг тэр асуудал дээр л гарч ирдэг ойлголт шүү дээ. Цагдаа бол төрийн нэрийн өмнөөс үйл ажиллагаа явуулж байгаа. Тэгээд гэхдээ цагдаа үйл ажиллагаа явуулж байгаатай үнэхээр эрүүл мэндээрээ хохирсон, зодуулсан, нүдүүлсэн янз бүрийн юм гарсан гэдгийг бол хаана хаанаа хүлээн зөвшөөрч байгаа. Тэгээд тэр үүднээсээ би одоо бүр баримттай нь хэлье л дээ.

2009 оны 12 сарын 9-нд би Цагдаагийн ерөнхий газрын дарга Сандаг-Очир руу яг тэр өдөр Хууль зүйн сайд Нямдорж руу албан тоотоор бичиг явуулсан. 2008 оны 7 сарын 1-нд болсон жагсаал, цуглааны үеэр албан үүргээ гүйцэтгэх явцад бэртэж гэмтсэн эрүүл мэндээрээ хохирсон цагдаа нарын асуудал хэрхэн яаж шийдэгдэж байгаа юм бэ гэж. Цагдаагийн даргаас ирсэн бичиг нь байж байгаа. Ямар ч асуудал шийдээгүй гэдгийг хэлсэн. Хууль зүйн сайдаас ирсэн бичиг дотор одоо бид нар нөхөн төлбөртэй холбоотой асуудлыг шийдэж байна гэсэн бичиг ирсэн. 

Өөрсдөө ажлаа хийгээгүй байж байж дараа нь ингэж шүүмжилж болохгүй шүү дээ. Дараа нь хийгээ биз дээ. Огноотой нь ярьж байна. Дараа нь цагдаа нартай холбоотой эрүүл мэндийнх нь нөхөн төлбөр гээд нэлээн олон юм шийдэж өгсөн л дөө. Нямдорж сайдын саяны үгэн дотор гарсан 7 сарын 1-тэй холбоотой тэр би жагсаал цуглаан гэж хэлэхгүй байгаа. Үймээн гэж хэлж байгаа. Тэрийг нь хүлээн зөвшөөрч байгаа, манай ажлын хэсэгт нүдэндээ буудуулчихсан, үрлэн сумаар онуулсан 2 ч хүн ирсэн. Ажлын хэсэг шударгаар асуудлыг нь тавьсан. Эхний сум нь таны нүдэнд туссан юм уу гэсэн чинь үгүй ээ, миний биенд олон талаас нь буудсан. Та юу хийж байсан юм бэ гээд. Жагсаалын өмнө явсан гэж байгаа.

Цагдаагийн бие бүрэлдэхүүн өөрсдөө олгогдсон арга хэмжээнийхээ хүрээнд үймээн самуун тарьж байгаад таныг зогсоохын тулд бууджээ. Тийм учраас наадах чинь бол хүний эрхийн зөрчил харагдахгүй байна. Бид нар тийм гомдлуудыг нь бүгдийг нь буцаасан. Яг манай ажлын хэсэг үймээн самууныг тараасны дараа цагдаа баривчлаад өөрийн эзэмшил объектонд авааччихаад иргэдээ зодсоноос эхэлж байгаа. Монгол Улсад үйлчилж байгаа бүх хууль тогтоомжоор цагдаа иргэдийг тэгж зодох эрх байхгүй. Үймээн самуун болж байгаа үйл явцад бороохойдно, тэр өөрт олгогдсон нэг бүрийн хэрэгслээрээ шаардлагатай бол буудна. Тэр бол цагдаагийн эрх мэдэл. Тэр асуудлыг ерөөсөө хөндөөгүй. Баривчилсны дараа зодсон, нүдсэн, хэрэг бүртгэх мөрдөн байцаах үйл ажиллагаа явуулахдаа эрүүдэн шүүсэн, шүүхэд нэг талыг барьсан энэ хэсэг асуудлаар нь хөндсөн юм.

Яг үймээн самуунтай холбоотой галт зэвсэг хэрэглэсэн дээр нь орж ирж байгаа. Тэрийг нь бид нар хэлэлцэж чадаагүй. Яг энэ 3 асуудлаар ийм дүгнэлт гарч байгаа. Тийм учраас энд хүний эрх яриад байна, явцуураад байна гээд байх зүйл байхгүй. Монгол Улсад өнөөдөр хүчин төгөлдөр байгаа хууль тогтоомжоор хамгаалагдсан хүний эрхүүд яагаад зөрчигдсөн юм бэ л гэдэг асуудал. УИХ-аас тогтоосон хууль тогтоомж яагаад хэрэгжээгүй юм бэ гэдэг л асуудал байгаа юм. 

Бид нар хэд хэдэн юмыг үнэхээр салгаж ойлгохгүй бол болчихсон юм байна гэж харагдаад байгаа юм. Цаашдаа 7 сарын 1 гэдэг бол үндсэндээ улс төрчдийн хувьд ч, иргэдийн хувьд ч манай хуулийн байгууллагуудын хувьд ч их том сорилт болсон. Тэрийг бол үгүйсгэхгүй. Үнэхээр Нямдорж сайдын хэлсэн шиг яг үймээн самууныг бий болгоход буруутай байгаа хүмүүс нүдээ онож хариуцлага хүлээсэн юм уу би бас хэлж мэдэхгүй байна. 7 сарын 1-тэй холбогдуулж ял авсан маш олон хүмүүстэй уулзсан. Бас хавтас хэргүүдийнх нь материалуудтай танилцсан. Харамсалтай нь тэнд нэг дүр зураг ил гарсан. Хөөцөлдлөгөө муутай, амьдрал ядуу, тэр хэсэг нь л шоронд явсан. Бусад нь гараад явчихсан. Фото зураг авагдаад энэ хүн шоронд явсан уу гээд асуухад байхгүй. Яг чулуу шидэж байгаа, яг галдан шатааж байгаа тэр хэсэг нь байхгүй. 

Харин зодож байгаад өөрийнх нь амаар хүлээн зөвшөөрүүлчихсэн чиний зураг энэ дээр байгаа гээд зураг нь байхгүй, бүр тэр нийслэлийн давж заалдах шатны шүүх дээр гарсан онигоо шиг юм байгаа шүү дээ. Гэмт хэрэгтэн 7 сарын 1-нд чулуу шидэж байгаа нь гэсэн чинь өмгөөлөгч нь манай хүн зурган дээр чинь алга байна шүү дээ гэж байгаа юм. Тэгэхэд нь шүүгч нь засаад гэмт хэрэгтнийг энэ үймээний үед байсныг гэрчлэх өөр бусад баримтаар энэ нотлогдоно гэж хэлээд бичсэн бичлэг ярьж байгаад шийдэгдсэн байгаа байхгүй юу. Хуулийн байгууллага чинь ажиллаж чадахгүй байна гэдгийг л харуулж байгаа энэ. 

Тийм учраас ард түмнийхээ өмнө төр аюулгүй байдлыг даанаа гэж байгаа юм бол хуулийн байгууллагуудынхаа шинэтгэлийг хийх ёстой юм байна. Хуулийн орчныг нь сайжруулах ёстой юм байна. Энэ бол үнэхээр нэгдүгээр зүйлийн зорилт мөн байнаа л гэж үзэж байгаа юм. Энэ үүднээсээ Хүний эрхийн дэд хороо асуудлыг авч хэлэлцсэн. Ажлын хэсэг байгуулсан. Тэгээд санал зөвлөмжүүд нь саяных шиг улс төржүүлэхийг хүсээгүй л дээ. Улс төр орж ирж болох байсан бүх дүгнэлтүүдийг гаргасан. Ямар нэгэн улс төргүйгээр эндээс сургамж аваад, бид цаашаа юу хийх вэ, хууль тогтоогчийн хувьд. Асуудлыг яаж харах ёстой вэ гэдгээрээ л санал, дүгнэлт оруулж ирье гэсэн. Бат-Эрдэнэ дарга ч тийм шаардлага тавьсан.

Ямар нэгэн улс төржсөн, ямар нэгэн улс төрийн үнэлгээ өгсөн дүгнэлтүүдийг бол битгий оруулж ирээрэй гэж хэлсэн. Тэгээд тэр үүднээс нь УИХ-ын шийдвэр болох ёстой бол дүгнэлтийг бүр цомхон болгоод 13-хан л зүйл, заалтаар оруулж ирье гэсэн тийм байдлаар гарсан юм. Хүний эрхийн дэд хороо анх санал, дүгнэлт гаргахдаа энэ чинь  бараг 40 хэдэн зүйл байсан шүү дээ. 

Б.Бат-Эрдэнэ: -Сайханбилэг гишүүн.

Ч.Сайханбилэг: -Баярлалаа. Ер нь 2 зүйлтэй харьцуулмаар байгаа юм л даа. Энэ 7 сарын 1-ний үйл явдал бол бид нарын хувьд л 9 сарын 11-ний үйл явдалтай л адилхан зүйл болсон шүү дээ. Ер нь хаана хаанаа ч гэсэн. Тэгээд энэнээсээ яаж гарах вэ гэдэг арга, энийгээ яаж дахиж давтахгүй байх вэ гэдгийгээ бид нар ярих ёстой. 

Дараагийн нэг зүйл нь болохоор зэрэг би өнөөдөр улс төрчдийн бас нэг хэрэглэдэг арга байдаг. Би зүгээр тэр арга руу битгий орчихоосой гэж бодож байна. Юмаа сайн судлах ёстой, сайн олон талаас нь авч үзэх ёстой. Багцаар нь бас харахыг бодох ёстой. Гэхдээ зарим нэг асуудлаа бид нар явуулахгүй, шийдэхгүй, хугацааных нь хувьд нь хугацаагүй сунгая гэхдээ багцаар нь шийдье, өргөн агуулгаар нь үзье гэдэг ийм арга руу ордог л доо. Энэ аргыг би энэ асуудал дээр битгий гаргаасай гэж үнэхээр хүсч байгаа юм. 

Ер нь бол бид нар бага багаар нь асуудлаа шийдээд явж байгаа шүү дээ. 2 жилийн өмнө Их Хурал дээр ямар хүнд нөхцөлөөр, одоо ингээд цаг нь өнгөрөхөөрөө бид нар юмаа амархан мартчих гээд байдаг. Ямар хүнд нөхцөл байдлын дунд бид нар нөхөн төлбөрийн асуудлуудыг шийдэж байлаа, энийгээ бүгдээрээ санах ёстой. Энэ бүрэлдэхүүн шийдсэн. Бүх цагдаагийн хохирогчиддоо бид нар нөхөн төлбөр өгсөн, шатсан аж ахуйн нэгж, байгууллагуудын хохирол барагдуулсан, байшингийн төлбөрийг хүртэл улсын төсөв дээр гаргаад бид нар шийдсэн шүү дээ. Шийдвэрүүд амар байгаагүй. Гэхдээ бид нар энийг бага багаар асуудлуудаа шийдээд явж байна гэсэн.

Өнөөдөр гэнэт ингээд бага багаар асуудлаа шийдээд, алхам алхмаар урагшилж байсан асуудал маань яагаад багцын гэдэг ойлголтон дотор орох болчихов оо, тэрийг бас сайн ойлгохгүй байна. Өнөөдөр Хууль зүйн байнгын хороо мэргэжлийн Байнгын хороо. Энэ Байнгын хороон дээр улс төр хамгийн бага яригдах ёстой. Илүү бид нар хуулиа, орчноо, эрх зүйн орчноо яаж зөв болох вэ гэдгээ ярих ёстой. Зөндөө олон санаа зовоомоор пактууд гарсан шүү дээ. Одоо түрүүн хэлсэн. Мөрдөн байцаах газар дээр иргэдийг түр саатуулах газар дээр хүний эрх зөндөө зөрчигдсөн тухай асуудлууд хөндөгдсөн. Хэдэн зуугаар нь хүмүүсийг суулгаж байгаа эрүүдэн шүүсэн энэ элементүүд орсон гэдэг гомдлууд чинь маш их гарсан. 

Шүүх дээр олон хүмүүсийг, бүлэг бүлэг хүмүүсийг оруулж ирж байгаад, дунд нь ганц насанд хүрээгүй хүүхэд хийж байгаад тэр шүүх хуралдаан хаалттай явж байсан ийм сценар бол олон шүүх дээр давтагдсан. Энэ тохиолдлын байсан уу, бодлоготой байсан уу гээд маш олон маргаан гарч байсан шүү дээ. Тэгээд энэ бүх зүйлдээ бид нар өнөөдөр хууль эрх зүйн хувьд нь хариулт өгөхгүй бол болохгүй шүү дээ. 

Тэгээд энэ яг энэ утгаар нь өнөөдөр манай Хууль зүйн байнгын хороо, ялангуяа Хүний эрхийн дэд хорооноос орж ирж байгаа энэ асуудал яг энэ хуулийн эрх зүйн дахиж энэ вышинский юм шиг ийм асуудлууд гаргахгүй, дахиж зохион байгуулалттай энэ асуудлууд гарахгүй, тэр юунд нь хариулт өгөх ёстой. Тэр утгаар ажиллах ёстой. 

Энэ утгаараа бид нар Хууль зүйн байнгын хороон дээр ажиллахад ямар нэг Төрийн байгуулалтын байнгын хороон дээр гарчихсан ажлын хэсэг, Их Хурал дээр гарчихсан ажлын хэсэг эд нар зөрөлдөөд юм уу, бие биенийгээ үгүйсгэх тухай асуудал байхгүй шүү дээ. Харин зүгээр Хүний эрхийн дэд хорооноос орж ирж байгаа энэ зүйл, заалтуудын зарим зүйл, заалтыг нь ялгах хэрэгтэй, ажиллах хэрэгтэй, найруулгыг нь унших хэрэгтэй, эсвэл том бодлогын юман дээр нь олонхийнх нь санал хаана байна вэ гэдгийг ярих ёстой юу гэвэл ярих ёстой. Тэрэн дээр бол санал нэг байгаа юм.

Энийгээ ярихыг нь эргэж аваачиж багцаар нь энэ асуудлаа томоор нь гаргах ёстой гээд тэгэх юм бол бид нар дахиад нар Зоригийн хэрэгтэй адилхан хэзээ ч илэрдэггүй, хэзээ ч шийдэгддэггүй, сонгуулиас сонгуульд дандаа ярианы сэдэв болж байдаг урт хугацааны дахиад нэг ийм юмны араас л орох байхгүй юу. Энэ Их Хурал эхнээс нь хэсэгчлээд шийдээд эхэлсэн, одоо хэсэгчлээд явах ёстой. Хууль зүйн байнгын хорооны хамгийн том шийдэх асуудал бол хүний эрхтэй холбоотой, хууль эрх зүйн орчингуудаа сайжруулах, тэр нь шүүх дээрээ, прокурор дээрээ, цагдаа, мөрдөн байцаах дээрээ яаж явах вэ гэдгийг ярих л ёстой шүү дээ.

Тэгээд энэ юмандаа л оръё. Харин энийг нь хийхийн тулд зөв, аль болох улс төр юмаа … юмаа хийх ёстой гэдэг дээрээ л санал нэгдэх ёстой. Ийм  Байнгын хороо л гэж ингэж харж байгаа. Тэгээд энэ утгаар нь бас Байнгын хорооны удирдлагыг харж үзээд, энэ Хүний эрхийн дэд хорооноос орж ирсэн, одоо энэ ямар ч байсан ажлын нэг рам гарчихлаа. Энэ раман дээрээ дахиж сайжруулах энэ юмаа хийгээд явах нь зүйтэй л гэж ингэж бодож байгаа. Бүгдээрэнгий нь задлаад, багцаар нь хийх ёстой, тэр нь асуудал, энэ нь орхичих юм бол бид нар юу ч хийж чадахгүй. Яг ингээд л манайхан шийдээд явж байгаа, хэсэгчлээд шийдэж байгаа тэрүүгээрээ явах ёстой. Тэгээд Энхтүвшин даргын ажлын хэсэг ажиллах ёстой юу ажиллах ёстой. Энэ бүх юмнуудаа зэрэгцүүлээд явах ёстой гэдэг утгаар нь хараач ээ л гэж ингэж хүсч байгаа юм. Баярлалаа.

Б.Бат-Эрдэнэ: -Баярлалаа. Энхбаяр гишүүн.

Ж.Энхбаяр: -Ажлын хэсэг байгуулагдах болсон шалтгаанаас эхэлж ярья л даа.

Б.Бат-Эрдэнэ: -Цагтаа багтаж ярина шүү.

Ж.Энхбаяр: -Эхлээгүй байна. 

Б.Бат-Эрдэнэ: -Цагтаа багтахгүй дараа бүр юу яасан эхлээд ярья гээд ингээд түүх яриад явчих юм бол өнөөдөр өдөржин салахгүй шүү дээ.

Ж.Энхбаяр: -Системтэй ойлголт өгөх талаас нь ярьж байна л даа. Өнөөдөр Монгол Улсад хүний эрх, эрх чөлөөг хангах гол байгууллага бол УИХ-ын бүтцээр байгуулагдсан дэргэдэх Хүний эрхийн үндэсний комисс байгаа. Хүний эрхийнхээ үндэсний комиссынхоо 2008 оны илтгэлийг Хүний эрхийн дэд хороон дээр авч хэлэлцээд, сонсголыг нь сонсоод, тэрэн дээр орсон ноцтой албан ёсны дүгнэлтүүдийг нь тодруулж шалгах үүднээс энэ ажлын хэсэг байгуулагдаж ажилласан гэдгийг нэгдүгээрт нь хэлэхийг хүсч байна. 

Бид тухайн 7 дугаар сарын 1-тэй холбоотой үүссэн нөхцөл байдлыг задлаад үзвэл дотор нь нэлээн хэд хэдэн задалж үзэх шалтгаанууд байгаа. Зөвхөн бидний ажлын хэсгийн шалгалтын зорилго бол хэрэг бүртгэх мөрдөн байцаах үйл явцад хүний эрхийн зөрчилтэй холбоотой асуудлыг л шалгаж үзсэн. Бусад холбогдох ажлын хэсгүүд ажиллаж, ажлаа бас бүрэн гүйцэд хийх ёстой. Бид ажлаа хийгээд шалгасан, материалаа авсан, олон нийтэд нээлттэй сонсгол зохион байгуулж олон нийтэд харуулсан, холбогдох хууль эрх зүйн дүгнэлтээ гаргаад өргөн барьсан. Энэ асуудал шийдээд дуусах хугацаа үндсэндээ жил гаруй хугацаа алдаж байна л даа.

Бид хавар асуудал оруулсан. Одоо хүртэл шийдэгдэж явж чадсангүй байсаар байгаад өнөөдрийг хүргэж байгаад нь харамсаж явна. Яагаад энийг ингээд хойшлуулах, удаах, мартагнуулах ийм хүсэл зорилго бас байгаад үйлчлээд байгааг бас ойлгохгүй байна. Бид маш шуурхай ажилласан, ажлаа хийсэн, тайлангаа тавьсан, нээлттэй сонсголыг зохион байгуулсан. Тэгээд хийх ёстой ажлуудаа гаргаад тавьчихсан. Үндсэндээ нээлттэй сонсгол дээр хийгдсэн бидний том орхигдуулсан юм бол тэр үймээний үеэр хохирсон иргэдийн өмч хөрөнгө, эрүүл мэнд, төрийн албан хаагч, цагдаагийн албан хаагчдын бие бүрэлдэхүүнд учирсан хохирол, эрүүл мэндийн хохирлын асуудал, тэнд зөрчигдсөн эрхийн асуудлыг бид авч үзэх бололцоо байгаагүй. Бид нар заагаад өгсөн ажлын хэсгийн үүрэг нь бол зөвхөн хэрэг бүртгэх мөрдөн байцаах, шүүх үйл явцад хүний эрхийн зөрчил юу байсан бэ гэдгийг тодруулсан.

Ингээд шалгаад үзэх юм бол дөрөв, таван төрлөөр шалгах ёстой. Нямдорж сайдын хэлдгээр асуудлыг цогцоор нь, багцаар нь шалгах ёстой. 7 сарын 1-ний явдлыг миний хувьд юу гэж ойлгодог вэ гэвэл үндсэндээ бид нар өнөөдрийг одоо хүртэл монголд нутагшуулж чадсан ардчиллын үнэт зүйл болсон сонгуулийн ардчилсан сонгуулийн үр дүнг будлиантуулах, төрийн эрхийг хууль бусаар авах гэсэн санаархал  байсан гэж ойлгож байгаа. Энийг ноцтой авч үзэх ёстой. Ахиж Монголд ийм үйл явдал давтахгүй байх бүхий л нөхцөл бололцоог хаах ажлыг хийх ёстой. Ялангуяа энэ үүднээс Их Хурал маш сайн ажиллах ёстой. Харамсалтай нь өдий хүртэл тухайн нэг асуудлыг замруулж орхих маягаар, аль ч талаасаа, Ерөнхийлөгч ч тэр, Засгийн газар ч тэр, Их Хурал ч тэр жаахан хайнга хандаад байна уу даа гэдэг ийм хувийн ойлголт байдаг. 

Дахин ийм байдал, нөхцөл бололцоо гарахгүй байх нь ялангуяа ардчилсан сонгуулийн үр дүнг ингэж будлиантуулдаг, төрийн эрхийг хууль бусаар булааж авах ерөөсөө ийм санаа зорилго бүхий ийм ажлыг, ийм үйл явцыг гаргуулахгүй байх нь явж явж энэ 7 сарын 1-ний үйл ажиллагааны бараг сургамж болох ёстой гэж бодож байна. Энийг бид хамгаалах ёстой юм байна. Ийм боломж бололцоог сайн хаах ёстой. Хаана хаанаа дүгнэлтээ хийгээд, хаана хаанаа бид ухаарал авсан. Төрийн байгууллагууд бэлэн байгаагүй, бэлтгэлтэй байгаагүй, монголчууд бүгд бэлтгэлтэй байгаагүй, улс төрийн намууд ч бэлтгэлтэй байгаагүй, улс төрч нь ч бэлтгэлтэй байгаагүй.

Энэ ганц манай дотоод нөхцөл байдлаас гадна гадаад хүчин зүйл бас нөлөөлсөн, оролцсон болохыг үгүйсгэхгүй. Үүссэн нөхцөл байдал, дэглэсэн дэглэлт загвар дэлхийн олон оронд үүсч байгаа олон төрөл бүрийн өнгөтэй, үнэртэй хувьсгалуудтай их адил төстэй байдал анзаарагдсан. Одоо ч та бүхэнд анзаарагдаж байгаа байх. Бидний гол зүйл энэ ардчиллаа, энэ ардчиллын хамгийн үнэтэй зүйл бид нарын өнөөдрийн үнэ цэнэтэй юм юу вэ гэвэл ардчиллын сонгуулиар төрийн эрх мэдлийг тайван замаар шилжүүлж чаддаг болсон энэ зүйлд энд л том алдсан том алдалт шүү дээ. Үндсэндээ монголын төрийг монголын хуулийг, хүчний байгууллагыг монголын ард түмнийг сорьсон том сорилт байсан, том туршилт, айхтар том тийм үйл явдал болоод өнгөрлөө гэж би ойлгож явдаг. 

Тэгэхээр энд дотроо хэн нэгнийг үгүйсгэхээс илүү энэ том үйл явцад дүгнэлт хийгээд бид Хууль зүйн байнгын хороо асуудлыг нэлээн дэлгэж асуудлыг багцлаад нэг мөр цэг тавих нь зүйтэй байхаа. Хариуцлагатай хэлэхэд энэ Тэмүүжин, Чойжилсүрэн, Энхболд гээд 4 хүн бид ажлын хэсэг үүргийг гүйцэтгэсэн. Хийх ёстой асуудлаа тавьсан. Үндсэндээ үүргээ гүйцэтгээд, ажлаа дуусгаад, албан ёсоор эцсийн байдлаар хувилбарыг нь оруулж ирж байгаа ганц ажлын хэсэг бид нар л байна. Гэхдээ бидэнд ногдсон хэсэг маш жаахан хэсэгт байсан. Хязгаарлалтан дотор ажилласан гэдгийг бас хэлэхийг хүсч байна.

Б.Бат-Эрдэнэ: -Баярлалаа Энхбаяр гишүүнд. Гончигдорж гишүүн.

Р.Гончигдорж: -Дэд хорооноос оруулж ирж байгаа саналууд бол зөв зүйтэй. Ялангуяа 7 сарын 1-ний үйл явдал ялангуяа цагдаагийн байгууллагын бүтцийн өөрчлөлтийг томоохон хэмжээнд шаардсан тийм дуудлага болсон гэдэгтэй санал нэгтэй байгаа. 

Ер нь цагдаагийн байгууллага гэдэг маань нэг талаас иргэдийн амгалан тайван байдлыг ханган сахиулах, хүний эрх, эрх чөлөөгөө эдлэхэд нь төрийн зүгээс хамгаалах энэ гол чиг үүргийг хангах, энэ чиглэл дээр бид нар цагдаагийн байгууллага, иргэний цагдаа буюу иргэддээ шууд аюулгүй байдлын төлөө амгалан тайван байдлын төлөө үйлчилдэг засаг захиргааны нэгждээ бүрэн харьяалагддаг тийм албатай байж, тэгээд тусад нь бол эрүүгийн цагдаагийн албатай байх ийм бүтэц рүү шилжих нь чухал юмаа.                  

Би сайн шууд хэлж чадахгүй, гэхдээ л одоо 7 сарын 1-ний үйл явдал, түүнийг хэрэг мөрдсөн мөрдөн байцаасан үйл явц бол тэр үед нэг л бүтэцтэй, нэг л байгууллагын дотор байсан болохоор тэнд бол ашиг сонирхлын зөрчил гэж хамгийн зөөлхөнөөр томъёолж болох тэр хүчин зүйл байсан нь эргэлзээгүй. Энэ бол тэр цагдаа нарын буруу биш, бүтэц нь өөрөө буруу байсан учраас цагдаагийн байгууллагын олон офицер, ахлагч нар гэмтэж бэртсэн нь цагдаагийн байгууллагын хувьд бол бас эргээд нөгөөдүүлдээ хандах хандлагыг өөр байдал руу оруулах ийм субъектив хүчин зүйл болсон нь Тэмүүжин гишүүний хэлээд байгаа, энэ манай Байнгын хорооны, мөн тэр үед хэрэг мөрдөх мөрдөн байцаах үйл явц, цагдан хорьж байгаа, түр саатуулж байгаа газрууд дээр хүний эрхийн улсууд, байгууллагын улсууд болон бусад оролцогч нар захирагч нарын байж байгаа байдлаас энэ тодорхой байсан шүү дээ.

Тийм учраас энэ юу хэлж байна вэ гэхээр зэрэг ерөнхийдөө бид нар цагдаагийн байгууллагыг иргэний болон эрүүгийн цагдаа, цагдаагийн чиг үүргээр нь өнөөдөр харилцан хамааралгүй гэж хэлж болох 2 тэр чиг үүргээр нь бүтцийн өөрчлөлт хийх зайлшгүй шаардлагатай гэж. Хамгийн энгийн зүйл нь энэ юм байгаа юм. 

Өөр нэг асуудал бол энэ дотор алга. Гэхдээ бид нар хүний эрхийн нэг чухал эрх бол хүний улс төрийн эрх. Сонгох, сонгогдох эрх. Санал сонгуульд оролцох, өөрийнхөө шударга сонгуулиар, өөрийн саналаа тоолуулдаг болон мөн сонгогчдын хүлээн зөвшөөрсөн тэр дүгнэлтээр сонгогдож чаддаг байх тэр чиглэлд үнэхээр өнөөдөр том шинэчлэл хийхгүй бол болохгүй. Энэ агуулгаараа бол энэ тогтоол дотор сонгуулийг шударга байлгах, санал худалдагддаггүй байх, түүнээс үүссэн маргаан гарахгүй  байх тэр чиглэл дээр нь Сонгуулийн хуулийг боловсронгуй болгож, хүний улс төрийн эрхийг хангах чиглэлд дорвитой арга хэмжээ авах шаардлагатай гэдэг нь бас энэ тогтоолын бүрэлдэхүүн дотор байх нь зайлшгүй шаардлагатай.

7 сарын 1-ний үйл явдал, түүнд дүгнэлт өгөх асуудлууд улс төрийн талаасаа өгөх дүгнэлт гэдгийг бид нар улс төржих гэж улсуудын ярьдаг утгаар нь биш ерөөсөө нийгэм дэх ямар байдлын илэрхийлэл болж гарч ирэв ээ гэдгийг бас шинжилж, дүгнэж ажлын хэсэг гаргаж байсан. Энэ чиглэлд ч гэсэн ерөнхийдөө сонгууль будлиантай болсон, санал худалдагдсан гэдэг тэр хөрс суурин дээр гарч ирсэн энэ асуудал нь нийгэмд байгаа ерөнхий олон бухимдлуудын бөөгнөрсөн илэрхийлэл болж цугларсанаараа бол асуудал цугларсанаараа энэ бол ийм том цар хүрээтэй, ийм болсон гэдэгтэй бид санал нийлэх ёстой. 

Тийм учраас хүний эрхийн бас нэг зайлшгүй зүйл бол хүн утга учиртай амьдрах, өөрөөр хэлэх юм бол бид нар өнөөдөр ажилгүй, ядуу зүдүү байгаа, өдрийн хоолоо залгуулж чадахгүй байгаа, нөгөө талаас бас хангалттай сайн сайхан амьдарч байгаа хэсгүүд энэ хоёрын хоорондын оюун санааны, сэтгэл зүйн болон бусад зөрчилдөөнд хүрсэн зүйлүүдийг бол өнөөдөр багасгах чиглэлд нь, нийгмийг нийгмийн тодорхой баялаг хуваарилагдсан бүлгүүдийн хоорондох харилцааг зөөлрүүлэх, эерэгжүүлэх, тэдний хамтын харилцааг бий болгох энэ чиглэл дээр Монгол Улс нэлээн томоохон бодлого хэрэгжүүлэхгүй бол болохгүй ээ. 

Энэ бол зөвхөн ядуурлыг бууруулна, ажилгүйдлийг багасгана, цалин хөлсийг нэмэгдүүлнэ, орлоготой болгоно гэдгээс гадна иргэд хоорондын, амьдралын зөрчлийн ялгаатай байгаа иргэд, бүлгийн хоорондын харилцааг нийгэм дотор нэг эвсэг харилцаа руу шилжүүлэх гэдэг бол өөрөө мөнгөөр яригдах, хөрөнгөөр яригдах зүйл биш шүү. Энэ чиглэлд УИХ бас манлайлах ийм зайлшгүй шаардлагатай.

Нийгэм дотор ингэж харилцан бие биенээ хүлээн зөвшөөрч, харилцан бие биенээ дэмждэг эерэг уур амьсгалыг бүрдүүлэхгүй энэ нь сөрөг байдалд байгаад байх юм бол аливаа нэг жижиг оч үсрэхэд бол тэр нь өөрөө 7 сарын 1-нийх шиг ноцтой үйл явдал руу хүрч болзошгүй. Энэ дээр бол УИХ тодорхой ажлын хэсэг, зүгээр нэг тийм социологийн судалгаа, судлаачдын гэдэг тийм асуудлаар нь биш, тэр бол нэг бүрэлдэхүүн байх байх. 

Том хүрээгээр нь энийг бүх хүчин зүйл фактораар нь судалж үзэж, тэгээд тэрнийг эерэгжүүлэх тэр арга хэмжээг авах чиглэлд зайлшгүй шаардлагатай. Энийг ч гэсэн бид нар бас энэ Хүний эрхийн дэд хорооны тогтоол дотор энэ өөрөө бас л хүний эрхийн нэг чухал зүйл шүү дээ. Нийгэмд харилцан хүлээцтэй амьдрах буюу амар амгалан амьдрах тэр эрхийн нэг бүрэлдэхүүн бол энэ зайлшгүй өөрөө мөн л дөө. Ийм зүйлийг дээр нь нэмж хэлье гэж бодсон юм. Баярлалаа.   

Б.Бат-Эрдэнэ: -Баярлалаа. Гончигоо гишүүн яг л 5 минутандаа багтааж байна даа. Чойжилсүрэн гишүүн саналаа хэлье.

Б.Чойжилсүрэн: -Гишүүдийн амрыг эрье. Би энэ ажлын хэсгийн бүрэлдэхүүнд байсан юмаа уул нь. Байж байгаа гэж ойлгоод байдаг, надад ерөөсөө танилцуулаагүй. Энэ ажлын хэсгийн санал, дүгнэлтийг нэгдүгээр асуудал. Яагаад ингэсэн юм бэ Тэмүүжин гишүүн ээ гэсэн нэг дэх асуулт байна.
Б.Бат-Эрдэнэ: -Асуулт бол дууссан. Үгээ л хэлнэ, саналаа хэлнэ.

Б.Чойжилсүрэн: -Харамсалтай нь надад тийм, сая би Төсвийн байнгын хороон дээр байж байгаад асуулт асуух юунаас хоцорчихлоо. Хоёрдугаарт энэ 7 сарын 1-нээр сонсгол явуулсан. Асуудлыг жаахан улс төржүүлмээр байна. Би энэ юун дээр яг баривчлагдсанаас хойш хүний эрх яриад эхэлсэн Тэмүүжин дарга. Би баривчлагдахаас өмнө тэр МАХН, соёлын төв өргөөнд галдан шатаагдсан, галдан шатаалгад өртөгдсөн монгол иргэдийн эрхийг авч үзье гэсэн. Үгүй гэсэн. Цагдаа нарын эрх зөрчигдсөн, үгүй гэсэн. Энэ ажлын хэсгийн санал дүгнэлтэнд би нэг хоёр, гурван зүйл оруулъя гэсэн үгүй гэсэн. Надад танилцуулахгүйгээр оруулчихдаг юм байна. Ингэж асуудалд хандаж байдгаа болимоор байна.

Улс төржүүлэхгүй гээд … (техникийн саатал)

Б.Бат-Эрдэнэ: -Одоо асуулт хариулт дууссан даа. Саналаа хэлээд л тэгээд горимынхоо саналыг хураагаад ингээд явчихъя даа. Асуулт хариулт байхгүй Тэмүүжин гишүүн ээ дэгээ бариад явъя.

Х.Тэмүүжин: -Ажлын хэсгийн бүх хуралдаанд та өөрөө оролцсон шүү дээ. Та өөрөө оролцсон. Ажлын хэсэг ярилцаад, асуудлынхаа хүрээг яаж хумих вэ гэсэн. Яг та энэ саналуудыг тавьсан. Таны саналуудын дагуу цагдаатай холбоотой тэр.

Засгийн газарт.

Б.Бат-Эрдэнэ: -Дэг гэж нэг сайхан юм бий шүү дээ. Тэрийгээ бариад л явахгүй бол энэ чинь одоо Хууль зүйн байнгын хороо.

Х.Тэмүүжин: -Энэ нөхөр чинь худлаа гүтгээд байна шүү дээ. Та өөрөө …

Б.Бат-Эрдэнэ: -Мөнх-Оргил гишүүн саналаа хэлье.

Ц.Мөнх-Оргил: -Баярлалаа. Хууль зүйн байнгын хороогоор энэ чухал асуудлыг бэлтгэлгүй хам хум хэлэлцүүлээд байх юм. Бат-Эрдэнэ дарга нэг талаар хүсэлт, нөгөө талаар шүүмжлэлтэй хандаж хэлж байгаа юм.

Одоо энэ хурлын дараа Хүний эрхийн дэд хорооны хуралдаан болох ёстой. Би Хууль зүйн байнгын хорооны хурал үргэлжилж байна гэж ойлгож байгаа тийм үү. Тэгээд өнөөдөр Хууль зүйн байнгын хорооны хурлын хэлэлцэх асуудлын төлөвлөгөөнд Нотариатын 2 хууль, гуравдахид нь бусад гэж нэг асуудал оруулж ирж байна. Тэгээд бусад гэдэг асуудал дотор гэнэтхэн ийм чухал олон асуудлын зангилаа болсон, тодорхой хэмжээгээр улс төр орсон, ер нь монголчуудын хариултаа хүсэн хүлээгээд байгаа энэ чухал асуудлуудыг гэнэтхэн оруулж ирээд, тэгээд гэнэтхэн оруулж ирэхдээ Хүний эрхийн дэд хорооны тогтоол орж ирж болно, Дэд хороо энд тогтоол оруулж ирэх юм бол энийгээ тогтоолоо гарын үсэгтэйгээ зураад, батлаад, ийм тогтоол бид нар баталчихлаа, энийгээ одоо бид нар Хууль зүйн байнгын хороогоор хэлэлцүүлж байна. 

Хууль зүйн байнгын хороогоор хэлэлцүүлэхдээ Хууль зүйн байнгын хорооны тогтоолын төсөл ийм байвал ямар вэ, эсвэл Их Хурлаар хэлэлцүүлэх гэж байгаа бол Их Хурлын тогтоолын төсөл ийм байвал ямар вэ гээд. Тэр тогтоолынхоо төслүүдийг Байнгын хорооны гишүүдэд урьдчилаад тараачихсан, танилцуулчихсан. Шаардлагатай бол ажлын хэсэг гараад Тамгын газраас бэлтгэл хангаад, ингээд хэлэлцүүлмээр байна шүү дээ. Тэгэхгүй 2 Наториатын хууль хэлэлцүүлнэ гэж оруулж ирчихээд бусад гэдэг асуудлын дор гэнэтхэн тэр ажлын хэсгийн гишүүн ч өөрөө үзээгүй, Байнгын хорооны гишүүд ч танилцаж амжаагүй Дэд хорооны тогтоол оруулж ирээд тэгээд энийгээ Их Хурлын тогтоол болгоно гээд ингээд танилцуулаад байхаар чинь энэ хэлэлцүүлэг чинь ерөөсөө дорвитой хэлэлцүүлэг болж чадахгүй байна шүү дээ.

Яагаад энэ Дэд хорооныхоо тогтоолыг тэгвэл Байнгын хорооны гишүүдэд хэд хоногийн өмнө тараагаад энэ Дэд хорооны тогтоол дээр үндэслээд, ийм Байнгын хорооны тогтоол гарах гэж байнаа, энэ Байнгын хорооныхоо тогтоол дээрээ үндэслээд  Их Хурлын тогтоол болгох гэж байнаа гээд ингээд ажил хэрэгч хэлэлцүүлэх хэрэгтэй байна шүү дээ. Тэгэхгүй гэнэтхэн одоо гэнэдүүлж байгаа юм шиг бусад гэдэг асуудлын дотор оруулж ирчихээд ингээд яг юуг гаргах гээд байгаа нь ойлгомжгүй хэлэлцүүлэг явуулаад байх юм.

Тэгэхээр би бол энэ Дэд хорооны тогтоолыг хэлэлцээд шаардлагатай бол Байнгын хорооны Их Хурлын тогтоол болгоход санал нэг байна. Гэхдээ энийгээ бэлтгэлтэй хийх хэрэгтэй гэж бодож байна. Манай Их Хурлын Тамгын газраас энэ дээр жижигхэн ажлын хэсэг гараад, энэ Дэд хороонд орж ажилласан Байнгын хорооны гишүүд оролцоод, Их Хурлын тогтоолын төслийг боловсруулах хэрэгтэй байна шүү дээ. Тал талаасаа яриад энийгээ оруулъя, энийгээ хасъя. Ийм ийм сургамж авъя, ядаж 7 сарын 1-нээс хүний эрхийнхээ чиглэл дээр хууль тогтоох байгууллагуудынхаа үйл ажиллагааныхаа хүрээнд хууль хяналтын байгууллагуудынхаа үйл ажиллагааны хүрээнд ийм сургамж аваад үлдье гэж энүүхэн өчүүхэн хэсэг дээр нь хүртэл бид нар ийм зөв үйл ажиллагаа явуулаад дуусгачихмаар байгаа байхгүй юу. 

Тийм учраас өнөөдрийн энэ Хууль зүйн байнгын хорооны хурлаар миний ойлгож байгаагаар бол Хүний эрхийн дэд хорооны ажлын хэсгийн санал, дүгнэлт, Дэд хорооны тогтоолыг бид нар танилцлаа гэж ойлгож байна. Энэ танилцсаны үндсэн дээр Бат-Эрдэнэ дарга зохион байгуулаад, тэр дараа дараагийн хэлэлцүүлэгт оруулах, дараагийн Их Хурлын тогтоолын төсөл байдаг юм уу Байнгын хорооны тогтоолын төслийг бэлтгээд, бэлтгэлтэй дараагийн хурлаараа хэлэлцэж асуудлаа оруулсан нь дээр байхаа. Тийм л саналтай байна.

Б.Бат-Эрдэнэ: -Тэгэхээр зэрэг энэ одоо гэнэтхэн оруулаад ирлээ гэсэн тийм юм байхгүй л дээ. Одоо энэ Дэмбэрэл дарга ч мэдэж байгаа, манай бүлгийн ахлагч нар ч мэдэж байгаа. Энэ одоо Хүний эрхийн дэд хорооны гаргасан энэ дүгнэлт бол аль хавар гараад, гишүүдэд тараагдаад, ажлын хэсгүүд нь хуралдаад, тэгээд 4 гишүүнтэй, 3 гишүүн нь гар, хөлийн үсгээ зураад, ингээд бид нар удаа дараа ярилцаж, өмнө нь ярилцаж байгаад ийм одоо Хүний эрхийн дэд хорооны тогтоолын төслийг нэг ийм рамтай, би бүр тодорхой хэлсэн.

Энд одоо ямар нэгэн Хууль зүйн байнгын хороон дээр тийм улс төрийн үнэртэй байж болохгүй шүү гэдэг талаас нь. Тэгээд энэ тогтоолын төслийг ирүүлээд, тэгээд энийг гишүүдэд тараасан байгаа. Манай гишүүдэд нэг айхтар юм бий шүү. Энэ тараасан юмыг та нар олон цаасан дотроо үздэггүй, тэгээд дарагдаад авдаггүй, тэгж байгаад гэнэтхэн энд орж ирэнгүүтээ өнөө өглөө надад тараалаа гээд ингээд дайраад байдаг, тийм юм байхгүй. Энэ чинь одоо аль гарсан, Их Хурлын даргаас албан тоот.

Ц.Мөнх-Оргил: -Та юу яриад байгаа юм бэ Бат-Эрдэнэ даргаа. Наад Дэд хорооны дарга чинь өөрөө бид нар энэ Дэд хорооны тогтоолыг батлах шаардлагагүй ээ, баталчихвал Дэд хорооныхоо ажлаа дуусчих гээд байнаа гэж дөнгөж сая тайлбараа хэлж байна шүү дээ. Тэгэхээр Дэд хороо чинь энэ тогтоолоо батлаагүй байхгүй юу.….

Б.Бат-Эрдэнэ: -Харин энэ тогтоолыг албажуулаагүй. Одоо харин Байнгын хороогоор бид нар юуны нь дагуу бид нар оруулаад хэлэлцээд байж байна шүү дээ. Би Даргын зөвлөл дээр яриад бид нар бусад асуудлынхаа хүрээнд энэ асуудлаа хэлэлцье гээд ингээд ярьсан шүү дээ. 

Ц.Мөнх-Оргил: -Би чинь Даргын зөвлөлийн гишүүн биш шүү дээ. Жирийн гишүүнийхээ нүдээр хэлээд ярьж байна шүү дээ Бат-Эрдэнэ даргаа. Батлагдаагүй тогтоолыг оруулж ирчихээд бусад гэдэг асуудлын хүрээнд оруулж ирчихээд тэгээд маргалдаад байх юм. 

Х.Тэмүүжин: -Хууль зүйн байнгын хороо руу оруулаад, Хууль зүйн байнгын хороогоор дамжуулж УИХ-д оруулаад, Их Хурлын шийдвэр болохгүй бол Засгийн газарт Байнгын хорооны түвшинд зөвлөмж өгөх нь бас зохимжгүй байна. Ерөнхийлөгч рүү хаягласан зөвлөмжийг ч бас тэр агуулгаар хаасан шүү дээ. Тэгээд зөвлөх тэгж хэлсэн учраас бид нар бол тогтоолоо дэмжчихсэн. Хүний эрхийн дэд хороон дээр та ч өөрөө байсан байх. Хүний эрхийн дэд хороон дээр тогтоолоо дэмжиж гар өргөчихөөд, тэгэхдээ яг эцэслэлгүйгээр энийг хэлбэр нь өөрчлөгдөх юм байнаа гэж үзээд Хууль зүйн байнгын хороогоор оруулъя гэж шийдсэн шүү дээ. 

Тэгээд тэр шийдвэрийнхээ дагуу аль 6 сард энэ чинь бүгд тараагдчихсан. Харин 6 сараас 12 сар хүртэл 6 сар алдчихаж байгаа байхгүй юу. Ордоггүй, хүлээгдээд байдаг, УИХ-аас Даргын зөвлөл дээр манай асуудлыг хэзээ хэлэлцэх гээд байна гээд байдаг. Хойшлуулагдаад байдаг. Өнгөрсөн хаврын чуулган завсарлахын өмнө бүр Хууль зүйн байнгын хороон дээр би хөндлөнгөөс санал оруулж байж, тэгээд гар өргөөд энэ удаадаа хэлэлцэхгүй гэж хүртэл хойшлогдсон шүү дээ. 

Ц.Мөнх-Оргил: -Одоо Хууль зүйн байнгын хороон дээр Хууль зүйн байнгын хорооны хэлэлцээд ярих тогтоолын төсөл алга. Манай Хүний эрхийн дэд хороон дээр яригдсан, тэгэхдээ батлагдаагүй, Дэд хорооны тогтоол байна. Батлагдаагүй Дэд хорооны тогтоол байна. Манай Хууль зүйн байнгын хорооны тогтоол нь хаана байгаа юм бэ. 

Б.Бат-Эрдэнэ: -Одоо бид нар яриад л наадахыг чинь одоо хэлэлцээд яриад, тэгээд сая Нямдорж сайд ч хэлсэн, Тэрбишдагва гишүүн ч хэлсэн байгаа. Тодорхой санал гаргаад, би бас Байнгын хорооноос ажлын хэсэг гаргаад, тэгээд одоо Байнгын хорооны тогтоол байх юм уу, Их Хурлын тогтоол байх юм уу, тэгээд дараагийн хурлаараа хэлэлцүүлээд ингээд явъя л даа.

Одоо жишээлэх юм бол Хүний эрхийн дэд хорооноос оруулж ирсэн энэ тогтоолын төслийг хэлэлцээд явахад одоо энд болохгүй юм нь юу байгаа юм. Өнөөдөр би номынхоо дагуу л хэлэлцэж байна гэж ойлгож байгаа шүү дээ. Тэгээд гишүүд санал гаргалаа, одоо бид нар би санал хураалгаад тэгээд ажлын хэсэг гаргаад хүмүүсийн нэр оруулаад тэгээд ажлын албанаас ажлын хэсэг оруулаад ингээд явъя.

Д.Лүндээжанцан: -Би нэг санал хэлчих үү.

Б.Бат-Эрдэнэ: -Лүндээжанцан гишүүн.

Д.Лүндээжанцан: -Би сая орж ирлээ л дээ. Ганц нэг протоколын юманд … нэг … ороод ирж. Энэ ингэсэн юм. Би одоо санаж байна л даа. Хүний эрхийн дэд хороо ингээд асуудлаа оруулаад хүний эрхийн комиссын тогтоолын төсөл оруулж ирсэн. Энийгээ бол би ингэж ойлгож байна шүү дээ. Байнгын хороо статусыг нь нэмэгдүүлээд, юугий нь нэмэгдүүлээд ингээд Засгийн газар, Их Хурал, Ерөнхийлөгчид бас чиглэл болгосон маягийн заалтууд оруулах учраас нэмэгдүүлж оруулж ирье гэдэг ийм санал гаргаж байгаа юм байна гэж ингэж ойлголоо.

Ингээд би сая энэ тогтоолыг нэг бүрчлээд уншлаа. Тэгэхдээ дутуу байна, судалж дутуу байна. Үнэндээ энэ чухал чухал заалтууд оржээ. Энэ эхнийх нь 11 зүйлтэй, дараагийнх нь гурав, дөрвөн зүйлтэй байна. Энэ дотор санал нийлэх юм байна, нийлэхгүй юм байна. Судлах ёстой юм байна, дутуу мөчид ойлгож байгаа бидэнд зүйл байна. Тэгэхээр энэ чинь ерөөсөө явж явж бараг одоо үндсэн хуулийн заалтуудыг хийж байхад нэг өгүүлбэр, нэг үг, нэг таслал болгон том утга агуулга задардагтай адилхан яг энэ бидний гаргах гээд байгаа энэ тогтоолын заалтууд чинь маш айхтар айхтар хууль эрх зүйн реформын шинжтэй ийм зүйлүүд хүртэл нэлээн байна. Тэгэхээр энийг бид нар нэлээн нухацтай, нэг гаргавал шууд заачихсан юу болох биш нэлээн сайн нухъя хэдүүлээ. Доторхи утга агуулга, юу бодож хийсэн, яасан ийсэн гэдгийг нь нэлээн сайн ярья.

Тэгэхээр би түрүүний би ийм санал гаргах гээд байгаа шүү дээ. Энэ манай Хүний эрхийн комиссоос орсон улсууд юмаа хийжээ. Ажиллажээ. Дээр нь одоо би ороогүй, Одбаяр гишүүн, Гончигдорж гишүүн эд нарыг оруулаад, нэмээд. Бат-Эрдэнэ дарга орох уу, хэн нь орох вэ. Ингээд ажлын хэсэг гаргаад, яг энэ дээр дүгнэлт гаргаад өгөөч ээ, санал дүгнэлт. Жишээ нь бид ингээд байна шүү дээ. Цагдаагийн байгууллагын … өөрчилж хэв журам сахиулах болон мөрдөн шалгах албыг салгах, шууд хэлээд өгчихөж байгаа юм. Тэгвэл бид Цагдаагийн байгууллагын хууль өргөн баригдчихсан явж байна. Энийгээ яах вэ гэж ярихаас аргагүй байдалд орно. Тийм үү, бас ярихаас аргагүй байдалд орно.

Ингээд ингээд юмнууд гараад байна шүү дээ. Тийм учраас ажиллагаа хэрэгтэй байна. Дараа нь цагдаагийн боловсон хүчин бэлтгэх тогтолцоог мөрдөх, энийг сайн ойлгохгүй байна, бодвол мөрдөж байгаа байлгүй. Хэв журам сахиулах, мөрдөх, хэв журам сахиулахаар ялгамжтай зохион байгуулах. Мөрдөн юу хоёрыг салгая гэж. Уул нь салгасан. Одоо бол харахад  салсан байгаа. Гэхдээ яах вэ гэдэг.

За дараагийнх нь асуудал. Цагдаагийн дотоод хяналт шалгалтын тогтолцоог сайжруулах энэ эд нар бол хүний эрхтэйгээ холбогдоод явчих юм шиг байна. Тэгээд …өөгшүүлсэн албан тушаалтанд тооцох  хариуцлагыг чангатгах нөлөөллийг сайжруулах, энэ нь эрүүгийн хуулиа хэлж байна уу, авах арга хэмжээнүүдийг хэлж байна уу. Энийг гаргах шаардлагатай болж. Цагдаагийн байгууллагыг олон улсын стандартад нийцсэн тоног төхөөрөмж, тусгай хэрэгслээр хангах эд нар гээд энэ бол одоо асуудал мөн. Тэгээд нөгөө хуульчилж өгөөд, хариуцлагыг тодорхой болгоно. Хүлээж авах заалт.

Эрүүгийн болон тагнуулын гүйцэтгэх албаны чиг үүргийг нарийн зааглаж, мөрдөх албаны бүтэц, зохион байгуулалт, хяналт хариуцлагын тогтолцоог тусгайлан хуульчлах гэж. Энэ маш том асуудал. Тэгээд энэ дээр ингэж байгаа. Монголын өмгөөлөгчдийн холбоог хуульчдын холбоо болгох. Энэ ер нь хууль эрх зүйн салбарын тэр чигээрээ реформ байна. Тэгэхээр энэ асуудлаар ажлын хэсэг гараад, бас энэ дээр давхар та нарын… ажиллажээ, санаа оноогоо оруулжээ, энэ нь яг бодит амьдрал дээр яг хууль санаачлаад, олон хууль эрх зүйн өөрчлөлт хийхэд хүрэхэд юу болох вэ… бас нэлээн нарийн судлаад, ажлын хэсэг байгуулаад энийгээ нээрээ тухтай орцгооё гэсэн ийм санал байна.

Б.Бат-Эрдэнэ: -Дэмбэрэл дарга.

Д.Дэмбэрэл: -Байнгын хороогоор энэ асуудлыг бас хэлэлцүүлье гээд хавраас хойш л яригдсан юм л даа. Зуны турш ярьж байгаад бид нар юу гэж тохирсон юм бэ гэхээр энэ асуудлаа нэлээн сайн судалъя. Дэд хороо бол нэлээн асуудал үзэж харсан юм байна. Тогтоолын төсөл оруулах гээд байгаа юм байна. Энийгээ Байнгын хороогоор ярья. Тэгэхдээ энэ намрын чуулгандаа бид нар ярья гээд тохирсон юм тэр үнэн. Энэ яригдахгүй хойшлогдсон ч явдал бий.

Одоо бол би саяын гишүүдийн хэлсэн саналыг дэмжиж байна. Энэ тогтоолыг бол Дэд хороо түүгээрээ тогтоол гаргачих заалтууд байгаад түүгээрээ гаргана гэх юм уу, Байнгын хорооны тогтоол болгоод гаргана гэх юм уу, үгүй бол УИХ-ын тогтоол болгоод гаргана гэх юм уу гэдгээ ажлын хэсэг байгуулаад энэ дээрээ ажиллаад тогтоол дээрээ, тэгээд Байнгын хороо дахиад яриад, тэгээд Байнгын хороон дээр тогтоол гарахаар байгаа бол гаргаад, зайлшгүй УИХ тогтоол гаргахаар байна гэвэл тэр заалтуудыг нь оруулаад. 

Одоо хуулинд заагдаад явж байгаа зүйлээ эдгээр ийм ийм асуудлыг хуулиар тусгах нь зүйтэй гэж үзлээ ч гэдэг юм уу ингээд багцлаад энэ тогтоолоо ингээд гаргая. Тэгээд ажлын хэсгээ харин энэ тогтоолыг үнэхээр боловсронгуй болгох тийм хүмүүсүүдийг оролцуулаад ингээд явуулах нь зүйтэй юм гэж бодож байна. Тэгээд болох байх аа.

Б.Бат-Эрдэнэ: -Горимын санал Энхбаяр гишүүн. (Микрофон ажиллахгүй байна зовлонтой байна)

Ж.Энхбаяр: -2 хувилбар харагдаад байна Бат-Эрдэнэ даргаа. Саяны хэлдгээр хүний эрхийн асуудалтай холбоотойгоор нэг. Нэмээд төрийн байгууллагын ажлын уялдаа, бүтэц зохион байгуулалтыг сайжруулах гээд салбарын асуудал орж байна. Цагдаа, шүүх, прокурор гээд. Нэмэх нь шүүх хяналтын байгууллагын шүүхийн салбарын шинэтгэлийн асуудал гээд ийм том багцаар нь асуудлыг оруулаад нэгдсэн ажлын хэсэг гаргаад дүгнэ гэвэл энэ дуусахгүй ажил. Энэ өөрөө маш олон үндсэндээ 90 оноос хойш эхлүүлсэн энэ шүүхийн шинэтгэлийн томоохон хөтөлбөрүүд хэрэгжээд үндсэндээ дуусч байна шүү дээ. Бүхий л суурь хуулиуддаа өөрчлөлт хийгээд. Энэ өөрчлөлтөө дүгнэж үзээгүйгээр, энэ сайн болсон юм уу, муу болсон юм уу энэ 20 жилийн хугацаанд. Одоо дахиад аль чиглэлийн эрүү, иргэн, үндсэн хуулиас авахуулаад алийг нь бид нар өөрчлөх юм, сайжруулах юм бэ гэдэг асуудал яригдаж байгаа үед ингээд ярих юм бол энэ маань дуусахгүй явах гээд байна.

Тэгэхээр асуудлаа жаахан хумиад эхний ээлжинд хүний эрх, эрх чөлөөний асуудлаар нэг асуудал хэлэлцээд Их Хурлаасаа шийдээ гарга. Дараа нь төрийн байгууллагуудын ажлын уялдаа холбоо тэр цагдаагийн байгууллагын хуультай холбоотойгоор тусдаа. Тэгээд энэ шүүхийн хяналтын байгаа шинэтгэлийн асуудлаар бас тусдаа гэж 3 салгаж үзэхгүй бол бүгдийг нь нийлүүлээд нэг базаад хийнэ гэвэл амжихгүй л дээ. Дуусахгүй ажил.

Б.Бат-Эрдэнэ: -Одоо энэ Хүний эрхийн тогтоол дээр орсон заалтуудыг та тэгж салгаж хэлээд байна шүү дээ тиймээ. 

Гишүүдийн горимын саналаар санал хураалгая. Нямдорж сайдын гаргасан горимын саналаар санал хураалгая гишүүд ээ.

Хүний эрхийн дэд хорооноос оруулж ирсэн энэ тогтоолын төсөл дээр Байнгын хорооноос ажлын хэсэг гаргаад, дахиад ажиллуулаад, Байнгын хороогоор хэлэлцүүлье, Байнгын хорооны тогтоолын төсөл байх уу, эсвэл Их Хурлаас гарах тогтоолын төсөл байх уу? Энэ ажлын хэсэг үзээд, саналаа оруулаг ээ. Ингээд Байнгын хороогоор хэлэлцүүлье гэсэн ийм горимын саналыг гаргасан.  Энэ саналаар санал хураая. Саналыг дэмжиж байгаа гишүүд саналаа өгнө үү. 12-12. Дэмжигдлээ.

Байнгын хороон дээр өмнө нь ажлын хэсэгт орж ажиллаагүй байгаа гишүүдээс оруулъя. Түрүүн Лүндээжанцан гишүүн санал хэлсэн. Гончигдорж гишүүнийг ажлын хэсэгт оруулъя, Одбаяр гишүүнийг ажлын хэсэгт оруулъя, Сүхбаатар гишүүнийг ажлын хэсэгт оруулъя гэсэн ийм санал байна .3 хүний бүрэлдэхүүнтэй. Тэгээд одоо ажлын алба, УИХ-ын Тамгын газар. Их олон бол бас яах байх аа тиймээ. Ингээд тогтлоо тэгэх үү. За тогтлоо шүү. Баярлалаа та бүхэндээ.

Хууль зүйн байнгын хорооны өнөөдрийн хуралдаанаар хэлэлцэх асуудал дуусч, Байнгын хорооны хуралдаан хаасныг мэдэгдье. 

Одоо үргэлжлүүлээд Хүний эрхийн дэд хорооны хурал үргэлжлээд эндээ хуралдана. 

Хуралдаан 12 цаг 00 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

